
Հայաստանի Հանրապետության կառավարությունը որոշում  է`

1. Հաստատել` Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները` համաձայն հավելվածի:
2. Հանրապետական գործադիր մարմինների ղեկավարներին` սույն որոշումն ուժի մեջ մտնելուց հետո վեցամսյա ժամկետում ՀՀ 2013 թվականի պետական բյուջեով համապատասխան մարմինների պահպանման համար նախատեսված միջոցների շրջանակներում իրենց պաշտոնական կայքերը համապատասխանեցնել սույն որոշման պահանջներին:
3. Առաջարկել` տեղական ինքնակառավարման և պետական այլ մարմիններին` իրենց պաշտոնական կայքերը համապատասխանեցնել սույն որոշման պահանջներին:

4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 
ՀԱՎԵԼՎԱԾ

I. Ընդհանուր դրույթներ
1. Սույն իրավական ակտի նպատակն է սահմանել Ինտերնետ ցանցում հանրապետական գործադիր մարմինների (այսուհետ՝ պետական մարմիններ) պաշտոնական կայքերի (այսուհետ՝ պաշտոնական կայք) տեխնիկական և կազմակերպչական բնույթի միասնական պահանջները, անվտանգության ապահովման միասնական մեխանիզմները, պաշտոնական կայքերում բովանդակության պահանջներ, ինչպես նաև տեղեկատվության   ազատության    և   հրապարակայնության ապահովման պահանջները: 

2. Սույն որոշումը տարածվում է Հայաստանի Հանրապետության կառավարության և պետական մարմինների պաշտոնական կայքերի կառուցվածքին, բովանդակության, ոճին և ձևավորմանը:

3. Պաշտոնական կայքը տեղադրվում է պետական կառավարման մարմինների կամ Հայաստանի Հանրապետությունում ինտերնետային կապի ծառայություններ մատուցողների (այսուհետև՝ օպերատոր), Հայաստանի Հանրապետության ազգային անվտանգության ծառայության (հետագայում՝ ՀՀ ԱԱԾ) հատուկ հանգույցի միջոցներով պաշտպանվող անվտանգության գոտում ընդգրկված կամ ՀՀ ԱԱԾ հատուկ հանգույցի սերվերներում։ Սերվերներում, որտեղ տեղակայված են պետական մարմինների պաշտոնական կայքերը, չպետք է տեղակայվեն այլ կազմակերպությունների կամ անհատների կայքեր կամ որևէ այլ էլեկտրոնային ծառայությունների համակարգեր: Պետական մարմինների պաշտոնական կայքերում համապատասխան փոփոխությունների իրականացման ընթացքում առանձնացված սերվերի միջոցով անհրաժեշտ է չդադարեցնել պաշտոնական կայքերի գործարկումը: Սերվերների և կայքերի տեղակայումը իրականացվում են նախապես ՀՀ ԱԱԾ հետ համաձայնեցնելուց հետո։ Պետական մարմինների պաշտոնական կայքերում համապատասխան փոփոխությունների իրականացման ընթացքում ապահովել առանձնացված սերվերի միջոցով պաշտոնական կայքերի անխափան աշխատանքը: Պաշտոնական կայքերի հրապարակումը կատարվում է միայն ՀՀ ԱԱԾ կողմից անվտանգության տեսակետից ստուգումներ իրականացնելուց և թույլտվություն ստանալուց հետո։ Տեղեկատվություն տնօրինողին օպերատորը երաշխավորում է սույն իրավական ակտով սահմանված պահանջների պահպանումը:

II. Պաշտոնական կայքի բովանդակության պահպանմանը ներկայացվող պահանջները
4.
Պետական մարմինները պարտավոր են ունենալ պաշտոնական կայք` իրենց գործունեության մասին տեղեկատվություն տրամադրելու նպատակով:

5. Պաշտոնական կայքում տեղադրված տեղեկատվությունը պետք է լինի արդիական, հավաստի, ամբողջական և անվճար:

6.
Պետական մարմինները իրենց պաշտոնական կայքերում պարտավոր են տեղադրել տեղեկատվություն իրենց կառուցվածքային և/կամ առանձնացված ստորաբաժանումների վերաբերյալ:

7.
Պետական մարմինները սահմանում են պաշտոնական կայքում տեղադրվող տեղեկատվության բովանդակությունը` ՀՀ օրենսդրության և սույն որոշմանը համապատասխան:

8.
 Յուրաքանչյուր պաշտոնական կայքում տեղեկատվության հասանելիության ապահովման, արդիականացման և տեղադրման գործընթացի կազմակերպման նպատակով, պետական մարմնի ղեկավարի իրավական ակտով, որպես պատասխանատու հանդես է գալիս կառուցվածքային ստորաբաժանում և/կամ կոնկրետ պաշտոնատար անձ` պաշտոնի անձնագրին կամ գործատուի հետ կնքված աշխատանքային պայմանագրին համապատասխան:

9.
Պետական մարմնի պաշտոնական կայքում` գործունեության առանձնահատկություններից ելնելով, պետք է տեղադրվի առնվազն հետևյալ տեղեկատվությունը.

1) պետական մարմնի ստեղծման պատմությունը, կառուցվածքը և գրաֆիկական պատկերը, հիմնական խնդիրներն ու գործառույթները, կառուցվածքային և/կամ առանձնացված ստորաբաժանումների, ենթակայության տակ գտնվողների մարմինների խնդիրներն ու գործառույթները, գտնվելու վայրը, ղեկավար կազմի և տեղեկատուի հեռախոսահամարները, տվյալ պետական մարմնի կառուցվածքային և/կամ առանձնացված ստորաբաժանումների, ենթակայության տակ գտնվողների մարմինների վերաբերյալ տեղեկատվություն (գտնվելու վայրը, ղեկավար կազմի և տեղեկատուի հեռախոսահամարները, խնդիրները և գործառույթները, կազմակերպության ստեղծման, վերակազմակերպման և լուծարման, ինչպես նաև հիմնական գործունեության վերաբերյալ):

2) այն նորմատիվ ակտերը կամ դրանց արվող հղումները, որոնք կարգավորում են պետական մարմնի գործունեությունը, ընդունվել են պետական մարմնի կողմից և/կամ որևէ այլ կերպ վերաբերում են տվյալ պետական մարմնին, ինչպես նաև որոնման գործառույթի առկայություն:

3) տեղեկություններ համազգային ծրագրերի իրականացմանը մասնակցության վերաբերյալ (ծրագրերի ցանկը, որոնց մասնակցում է պետական մարմինը, տեղեկություններ համազգային ծրագրերի իրականացման շրջանակներում անցկացվող միջոցառումների մասին, տեղեկություններ (հաշվետվություններ) համազգային ծրագրերի իրականցման մասին):

4) պետական մարմնի իրավասության ոլորտում արտակարգ իրավիճակների կանխարգելման և վերացման միջոցառումների մասին:

5) պետական մարմնի իրավասությունների սահմաններում իրականացրած պետական փորձաքննությունների վերաբերյալ տեղեկատվություն։
6) պետական մարմնի կողմից մշակվող և հանրային քննարկմանը ներկայացվող նորմատիվ իրավական ակտերի նախագծերի և դրանց հիմնավորումների վերաբերյալ տեղեկատվություն:

7) պետական մարմնի գործունեության վերաբերյալ հաշվետվություններ, զեկույցներ և այլ տեղեկատվական հոդվածներ:

8) պետական մարմնին ներկայացվող` օրենսդրությամբ և այլ նորմատիվ իրավական ակտերով սահմանված դիմումների, տեղեկատվություն ստանալու հարցումների և այլ փաստաթղթերի օրինակնելի ձևերը, դրանց լրացման վերաբերյալ ցուցումները, ինչպես նաև պաշտոնատար անձանց գործողությունների (անգործությունների) վարչական և քրեկան կարգով վիճարկելու կարգը:  

9) թափուր պաշտոն զբաղեցնելու վերաբերյալ տեղեկությունները` թափուր պաշտոնների ցանկը,  դրանց ներկայացվող պահանջները, աշխատանքի ընդունման կարգը, մրցույթի արդյունքները և դրանց բողոքարկման կարգը կամ հղում համապատասխան մարմնի պաշտոնական կայքին:

10) պաշտոնական միջոցառումների վերաբերյալ տեղեկությունները, որոնք կազմակերպվում են պետական մարմնի կողմից (նիստեր, ընդունելություններ, մամուլի ասուլիսներ, կոլեգիաներ և այլն), ինչպես նաև պաշտոնական միջոցառումների ժամանակ ընդունված որոշումները:

11) պետական մարմինների պաշտոնատար անձանց և պաշտոնական պատվիրակությունների այցերի և աշխատանքային գործուղումների վերաբերյալ տեղեկությունները` համապատասխան մարմնի ղեկավարի թույլատվությամբ, պաշտոնական հայտարարությունների և ելույթների տեքստերը, որոնք հրապարակվում են պետական մարմնի ղեկավարության կողմից:

12) խորհրդատվական մարմինների կազմի և ընդունված որոշումների նկարագրությունը:

13) պետական մարմնի կողմից կամ մարմնում իրականացված ստուգումների և ուսումնասիրությունների արդյունքների վերաբերյալ տեղեկությունները և/կամ հղումը:

14) պետական մարմնի տվյալ ոլորտի գործունեության հիմնական ցուցանիշների և պաշտոնական վիճակագրության վերաբերյալ տեղեկությունները կամ հղում համապատասխան մարմնի պաշտոնական կայքին:
15) պետական մարմիններում գործող տվյալների շտեմարանների, ռեգիստրների և ընդհանուր օգտագործման տեղեկատվական համակարգերից,  ինչպես նաև ֆիզիկական և իրավաբանական անձանց տրամադրվող տեղեկատվական ռեսուրսների և ծառայությունների ցանկը և օգտվելու հրահանգները:

16) պետական մարմնի կողմից միջազգային և տեղական կազմակերպությունների հետ համագործակցության վերաբերյալ տվյալները, ինչպես նաև միջազգային պայմանագրերի վերաբերյալ տեղեկությունները: 

17) բարձրաստիճան պաշտոնատար անձանց, կառուցվածքային և առանձնացված ստորաբաժանումների ղեկավարների անունները, ազգանունները, պաշտոնը, կենսագրությունը, աշխատանքի վայրի հեռախոսային համարները, էլեկտրոնային փոստի հասցեները և պետական մարմնի ղեկավարների և տեղակալների կենսագրությունը և իրավասությունների նկարագիրը: 

18) պետական մարմնի հասցեի քարտեզային պատկերը:

19) հասարակական միջոցառումների ծրագրերը:

20) ֆիզիկական և իրավաբանական անձանց դիմումների, տեղեկատվություն ստանալու հարցումների վերլուծություն:

21) պետական տուրքի և գանձման ենթակա վճարների վճարման ռեկվիզիտները:

22) քաղաքացիների ընդունելության կարգը, օրը, ժամը և վայրը:

23) սույն կետում սահմանված տեղեկությունները պարզաբանելու իրավասություն ունեցող անձի  կոնտակտային տվյալները:

24) հղումներ պետական մարմինների, ՀՀ Նախագահի, ՀՀ Ազգային ժողովի, ՀՀ Սահմանադրական Դատարանի, ՀՀ կառավարության և առկայության դեպքում՝ նաև  ենթակայության տակ գտնվողների մարմինների պաշտոնական կայքերին:

25) պետական մարմինների կոնտակտային տվյալները.  փոստի հասցե, էլեկտրոնային փոստի հասցե, ինտերնետային կայքի հասցե, հեռախոսահամարներ, ֆաքս:

26) տվյալ մարմնի կողմից մատուցվող  էլեկտրոնային ծառայություն/ների մասին տեղեկատվություն, եթե այդպիսիք առկա են: 

27) տվյալ տարում պետական մարմնի գործունեության ապահովման համար հատկացված բյուջետային միջոցների ընդհանուր գումարի և բյուջեի կատարողականի մասին:

28) մրցույթների, աճուրդների անցկացման և կնքված պետական պայմանագրերի մասին տեղեկատվություն, ինչպես նաև հղում ՀՀ այն պաշտոնական կայքին, որտեղ տեղադրվում են պատվերների տեղաբաշխման մասին տեղեկությունները:  

29) <<հաճախակի տրվող հարցերի>> վերաբերյալ տեղեկությունը:

10. Սույն որոշման 9-րդ կետով սահմանված տեղեկությունները կայքում չեն հրապարակվում, եթե դրանք.

1) պարունակում է պետական, ծառայողական, բանկային, առևտրային գաղտնիք,

2) խախտում է մարդու անձնական և ընտանեկան կյանքի գաղտնիությունը, այդ թվում՝ նամակագրության, հեռախոսային խոսակցությունների, փոստային, հեռագրական և այլ հաղորդումների գաղտնիությունը,

3) պարունակում է հրապարակման ոչ ենթակա նախնական քննության տվյալներ,

4) բացահայտում է մասնագիտական գործունեությամբ պայմանավորված մատչելիության սահմանափակում պահանջող տվյալներ (բժշկական, նոտարական, փաստաբանական գաղտնիք),

5) խախտում է հեղինակային իրավունքը և (կամ) հարակից իրավունքները։

11. Սույն որոշման 10-րդ կետով սահմանված չհրապարակվող տեղեկատվությունները կայքում հրապարակվում են <<Տեղեկատվության ազատության մասին>> ՀՀ օրենքի 7-րդ հոդվածի 2-րդ մասով և 8-րդ հոդվածի 3-րդ մասով սահմանված դեպքերում:

12. Չի թույլատրվում պաշտոնական կայքում տեղադրել գովազդային բնույթի տեղեկատվություն՝ բացառությամբ սոցիալական գովազդի:

13.
Սույն որոշման 9-րդ կետում սահմանված տեղեկություններից բացի, պետական մարմնի պաշտոնական կայքում կարող է տեղադրվել այլ լրացուցիչ տեղեկություն:

14.
Պաշտոնական կայքում տեղադրվող տեղեկատվությունը հրապարակվում է պարտադիր հայերեն լեզվով, իսկ ռուսերեն, անգլերեն և այլ լեզուներով՝ ըստ հնարավորության:

15. Պաշտոնական կայքի լեզվային տարբերակը որոշվում է հետևյալ աղյուսակով`

	Լեզվի ցուցիչ
	Լեզվի անվանումը

	Հայ

	Հայերեն

	Рус 
	Русский

	Eng 
	English

	Fra

	Français

	Deu
	Deutsch


Մկնիկի ուղղորդման ժամանակ, ցուցիչը արծարծում է լեզվային տարբերակի լրիվ անվանման այլընտրանքային տեքստը: 

16. Պաշտոնական կայքում այլ լեզուներով առկա տեղեկատվությունը պետք է համապատասխանի հայերեն լեզվով ներկայացված տարբերակին:

17. Օգտագործողը պետք է կայքի ցանկացած էջում հնարավորություն ունենա կայքի լեզուն փոխելու:

18. Պաշտոնական կայքում տեղադրված տեղեկատվության (փաստաթուղթ, նյութ) բովանդակության հարցերով պետական մարմնի պատասխանատուի վերաբերյալ տեղեկատվությունը (հեռախոսահամար, էլեկտրոնային փոստի հասցե) նշվում է հատուկ տեքստում (ծանուցում, հղում աղբյուրին), որը պետք է տեղադրվի պաշտոնական կայքի համապատասխան բաժնում կամ հրապարակման կոնկրետ էջում:

19. Պաշտոնական կայքում տեղադրված նյութերը պետք է պարունակեն հղումներ տեղեկատվության աղբյուրներին, հակառակ դեպքում դրանք կհամարվեն տվյալ պետական մարմնի պաշտոնական տեղեկատվություն:

III. Պաշտոնական կայքի գործունեության կազմակերպումը

20. Պաշտոնական կայքի գործունեության կազմակերպմանը մասնակցում են հետևյալ սուբյեկտները.

1) տեղեկատվության բովանդակության պատասխանատու, 

2) տեղեկատվություն տրամադրողներ,

3) տեխնիկա-տեխնոլոգիական ադմինիստրատոր(ներ):

21. Տեղեկատվական բովանդակության պատասխանատուն հանդիսանում է պայմանագրային աշխատող կամ պետական մարմնի կառուցվածքային ստորաբաժանում, որը նշանակվել է տվյալ մարմնի ղեկավարի հրամանով պաշտոնական կայքում տեղեկատվության թարմացման աշխատանքները համաձայնեցնելու և իրականացնելու նպատակով: 

22. Տեղեկատվական բովանդակության պատասխանատուի գործունեությունը կարգավորվում է համապատասխան պետական մարմնի ղեկավարի իրավական ակտով:

23. Տեղեկատվական բովանդակության պատասխանատուն կատարում է.

1) պաշտոնական կայքի զարգացման ծրագրերի մշակում,

2) պաշտոնական կայքում տեղադրելու համար  նյութերի հավաքագրում և մշակում՝ բացառությամբ արդեն ընդունված իրավական ակտերի,

3) պաշտոնական կայքում նյութերի տեղադրում և դուրս բերում,

4) պաշտոնական կայքում տեղեկատվության թարմացման ղեկավարում՝ թարմացումը պետք է իրականացվի ըստ անհրաժեշտության  եռօրյա ժամկետում,

24. Պետական մարմինն ապահովում է տեղեկատվական նյութերում ուղղագրական կանոնների պահպանումը, հեղինակային և հարակից իրավունքների ոլորտում օրենսդրության պահանջների կատարումը: 

25. 
Տեղեկատվություն տրամադրողները (աշխատողներ կամ կառուցվածքային և առանձնացված ստորաբաժանումներ) պաշտոնական կայքում տեղադրելու նպատակով ապահովում են իրենց ոլորտի գործունեությանն առնչվող հավաստի և թարմացված տեղեկատվության նախապատրաստումը և փոխանցումը տեղեկատվության բովանդակության պատասխանատուին:
26. Տեխնիկա-տեխնոլոգիական ադմինիստրատորը նշանակվում է պաշտոնական կայքի գործունեության աշխատանքների համակարգման նպատակով և իրականացնում է. 

1) տեղեկատվական բովանդակության պատասխանատուի առաջարկությամբ պաշտոնական կայքի դիզայնի մշակում սույն որոշման  պահանջներին համապատասխան,

2) տեղեկատվական բովանդակության պատասխանատուի առաջարկությամբ պաշտոնական կայքի տեղեկատվության բովանդակության ղեկավարման ծրագրային համակարգի մշակում` տեղեկատվության անվտանգության և սույն որոշման պահանջներին համապատասխան,

3) պաշտոնական կայքի տեխնիկական առանձնահատկությունների և  ղեկավարման պահանջների պահպանման ստուգում, այդ թվում` սերվերին ներկայացվող տեխնիկական պահանջների, տեխնիկական դիզայնի և տեխնիկական ապահովման պահանջների պահպանման ստուգում,

4) ինտերակտիվ ծառայությունների կառավարում,

5) պաշտոնական կայքի արդյունավետության գնահատում և ստուգում,

6) պաշտոնական կայքի սպասարկման ծառայությունների որակի գնահատում, 

7) պետական մարմնի պաշտոնական կայքի հաճախելության վիճակագրության մոնիթորինգ,
8) պաշտոնական կայքի ֆունկցիոնալ մասի տեխնիկական պահանջների սահմանում և թարմացում՝ տեղեկատվական անվտանգության նորմերին և ֆունկցիոնալ բնութագրիչներին ներկայացվող պահաջներին համապատասխան, 

9) հատուկ տեխնիկա-տեխնոլոգիական սարքավորումների և ծրագրային համակարգերի օգտագործմամբ պաշտոնական կայքի տեղեկատվական-ծրագրային մոդուլների պահուստային պատճենման (back-up) ապահովում:

27. Պաշտոնական կայքի տեխնիկա-տեխնոլոգիական ադմինիստրատորը իրենց լիազորությունների սահմաներում, պատասխանատու է.

1) պաշտոնական կայքի կառուցվածքի փոփոխման համար,

2) պաշտոնական կայքի ընթացիկ տարբերակի պահպանման համար,

3) տեղեկատվության արխիվացման և պահուստային պատճենման համար,

4) տեխնիկական դիզայնի վիճակի և տեխնիկական առանձնահատկությունների  պահանջների պահպանման համար,

5) հղումների համարժեքության համար,

28. Պաշտոնական կայքի գործունեության խափանման ժամանակ (ծրագրի կամ սարքավորման անսարքություն, ուղիների խափանում, տվյալների շտեմարանների չթույլատրված մուտքի, տվյալների զանգվածների խափանման և այլն) տեխնիկա-տեխնոլոգիական ադմինիստրատորը անհապաղ տեղեկացվում է պետական կառավարման մարմնի ղեկավարությանը և ՀՀ ԱԱԾ։ Ձեռնարկվում են միջոցառումներ պետական կառավարման մարմնի տեղեկատվական ենթակառուցվածքի գործառնության նորմալ ռեժիմի վերականգնման համար:

29. Այն դեպքում, երբ պետական մարմինը հնարավորություն չունի ինքնուրույն պահպանել պաշտոնական կայքի տեխնոլոգիական ցանցային ենթակառուցվածքը, այդ պաշտոնական կայքի գործունեության կազմակերպումը և տեխնիկական պահպանությունը, պայմանագրային հիմունքներով, կարող են իրականացնել Հայաստանի Հանրապետության մասնագիտացված կազմակերպությունները՝ <<Գնումների մասին>> ՀՀ օրենքի համաձայն:

30. Պայմանագրով պարտադիր սահմանվում են պաշտոնական կայքի պաշտպանության միջոցառումները և պայմանները, ցանցային վիճակագրության ներկայացման և կայքի գործունեության կայունության ու հուսալիության վերաբերյալ տեղեկատվության ներկայացման կարգը, ինչպես նաև պահուստային պատճեների պահպանման և կատարման կարգը:

IV. Համատեղելիության պահանջներ

31. Պաշտոնական կայքի բարձր որակի ապահովման, այդ թվում նաև տարբեր դիտարկիչների (browser) հետ համատեղելիություն և մատչելի ընթերցելիություն: 

32. Պաշտոնական կայքը պետք է ապահովի համարժեք դիտման հնարավորություն համակարգիչների վրա` ճանաչում ունեցող դիտարկման դիտարկիչներով: Դիտման ժամանակ թույլատրելի տարբերությունը պետք է կազմի էջի ընդհանուր ծավալի 10-15%-ը:

V. Պաշտոնական կայքի ոճը և ձևավորումը

33. Գլխավոր էջը բաժանվում է 3 մասի`

1) վերին մաս (header),

2) ներքևի մաս (footer),

3) միջին մաս:
34. Գլխավոր էջի վերին մաս պետք է պարունակի.

1) Հայաստանի Հանրապետության պետական խորհրդանիշը (զինանշան, դրոշ),
2) պաշտոնական կայքի անվանումը: 

3) փնտրման ուղիները սեղմակներով.

ա) <<Լեզուն>> - լեզուների ընտրության տարբերակները,

բ) <<Կայքի կառուցվածք>> - անցում պաշտոնական կայքի քարտեզին:

35. Գլխավոր էջի ներքևի մասը պետք է պարունակի.

1) տեղեկատվություն պետական մարմնի իրավական կարգավիճակի մասին,

2) տեղեկատվություն հեղինակային իրավունքների պաշտպանության մասին:

36.  Գլխավոր էջը միջին մաս պետք է պարունակի.
1) փնտրվող տեղեկությունների ցանկ,
2) հղումներ տվյալ մարմնի կողմից իրականացվող հակակոռուպցիոն միջոցառումների վերաբերյալ տեղեկությունների էջին,
3) հաղորդագրությունների բաժին-կենտրոնում վերջին իրադարձությունները: Հաղորդագրությունների բաժնում տեղադրվում է նաև տեղեկատվական բնույթի վերջին համալրումների և փոփոխությունների մասին տեղեկատվությունը:

37. Կայքը պետք է պարունակի.

1) փնտրման կամ որոնման միջոց, որը ապահովում է պաշտոնական կայքում տեղեկատվության որոնումը,

2) ուղղակիորեն կայքից դիմում գրելու և ուղարկելու հնարավորությունը,

3) «Հարցուպատասխան» կամ <Պարզաբանում> խորագրի առկայությունը:

38. Օգտագործողին երաշխավորվում է.

1) գլխավոր էջի պաշտոնական կայքի սերվերի ցանցային հասցեի (URL) որոշում, 

2) պաշտոնական կայքի յուրաքանչյուր էջում գլխավոր էջի վերին մասի ցուցադրում,

3) պաշտոնական կայքի ցանկացած ներքին բաժնից գլխավոր էջին, ինչպես նաև ներքին ենթաբաժնից նույն բաժնին անցման հնարավորության ապահովում, 

4) պաշտոնական կայքի ցանկացած ներքին բաժնից լեզվական տարբերակի ընտրության միջոցով անցում պաշտոնական կայքի համապատասխան բաժին,

5) պաշտոնական կայքի յուրաքանչյուր էջում փնտրման ցանկի հասանելիություն:

39. Կայքի էջակապմանը ներկայացվող պահանջները.

1) հիմնական տեքստային տեղեկատվությունը տեղադրվում է ԷյջԹիԵմԷլ (HTML) տեքստային ֆորմատով,

2) պաշտոնական կայքի մշակման ժամանակ թույլատրվում է օգտագործել տեղեկատվական նյութերի արտացոլման կոդ և հավաքման տառանիշեր. ՋիԷյջԻԷյ Գրապալատ (GHEA Grapalat), ՋիԷյջԻԷյ Մարիամ (GHEA Mariam), Արիան ԷյԵմՅու (Arian AMU), Թայմս Նյու Ռոման (Times New Roman), Սիլֆաեն (Sylfaen), Քուրյեր (Courier (Courier New), Թահոմա (Tahoma), Վերդանա (Verdana), Դեժա Վու Սանս (DejaVu Sans):  

3) հարկավոր է խուսափել տեքստի ընդգծումից, քանի որ այն կարող է հասկացվել որպես հղում, 

4) տեքստային նյութերը ներկայացվում են ԴիՕՍի (DOC),  ԴիՕՍի.Եքս (DOC.x) և ՓիԴիԵֆ (PDF) ֆորմատներով,

5) աղյուսակների տեղադրման ժամանակ օգտագործվում է Մայքրոսոֆթ ԵքսԵլԵս (XLS) ֆորմատով,

6) գրաֆիկական նյութերը ներկայացվում են ՋիԻԵֆ (GIF), ՋեյՓիՋի (JPG (JPEG,) և ՓիԵնՋի (PNG) ֆորմատներով,

7) տեսանյութերը ներկայացվում են ՎիԵմՎի (WMV), ՄՓիԻՋի (MPEG), ԷյՎԻԻ (AVI), ԷֆիԷլՎԻ (FLV)  ֆորմատներով և արդի դիտարկիչներին ընդունելի այլ ֆորմատներով,

8) լսողական նյութերը ներկայացվում են ԵմՓի 3 (MP3), ԷմԱյԴի (MID), ԴաբլյուԷյՎի (WAV) և արդի դիտարկիչներին ընդունելի այլ ֆորմատներով,

9) արխիվային նյութերի տեղադրման ժամանակ օգտագործվում են ԶԻՊ (ZIP), ԱռԷյԱռ (RAR) ֆորմատներով, 

10) հարկավոր է խուսափել կայքում խոշոր պատկերների տեղադրումից, էջի ԷյջԹիԵմԷլ (HTML) կոդում ցանկալի է նշել պատկերի գծային չափորոշիչները (բարձրություն և լայնություն, դիրքային բնութագրիչներ),

11) գրաֆիկական նյութերը ինչպես նաև հղումները պարտադիր կարգով ուղեկցվում են այլընտրանքային տեքստերով: Այլընտրանքային տեքստերը պետք է լինեն հստակ և հասկանալի ոճով ներկայացված:

12) պետական մարմնի պաշտոնական խորհրդանիշը նկարագրող այլընտրանքային տեքստը հանդիսանում է պարտադիր պայման պաշտոնական կայքի հիմնական լոգոտիպի համար,

13) տեղեկատվությունը պետք է տեղադրվի այնպես, որ դիտարկչի պատուհանում տեղեկատվությունը արտացոլվի` անկախ օգտագործողի մոնիտորի հնարավորություններից:

40. Անհրաժեշտ է ապահովել պաշտոնական կայքում տեղադրված տեղեկատվության և նյութերի տպելու և ներբեռնելու հնարավորության: 

41. Պաշտոնական կայքի բոլոր բաժինները պետք է արտացոլեն հստակ հասցեներ` հասցեագրող վահանակի վրա: 

42. Անհրաժեշտ է ապահովել պաշտոնական կայքի ամբողջ բովանդակության նկատմամբ փնտրում, առանց կառուցվածքը հաշվի առնելու: Որպեսզի պաշտոնական կայքի այցելուն սկսի փնտրումը, նա պետք է նշի առնվազն երեք թիվ կամ տառ: Փնտրման արդյունքում տրվում է վերնագիր, որն իր մեջ պարունակում է այն բառը, որը համապատասխանում է փնտրման չափորոշիչին: Էջերի վերնագրերը հանդիսանում են հղումներ այդ էջերի համար: 

43. Պաշտոնական կայքի ենթակառուցվածքի արդյունավետության և  շարժունակության բարձրացման նպատակով, անհրաժեշտ է կիրառել ծրագրավորման լեզուներ, որոնք հնարավորություն ունեն ստեղծելու շարժական ԷյջԹիԵմԷլ (HTML)-էջեր (ՓիԷյջՓի (PHP), ՋիԵսՓի (JSP), ԷյԵսՓի (ASP) և ճանաչում ունեցող այլ ծրագրային փաթեթներ), ԻքսԷմԷլ (XML) և այլ տվյալների մեկնաբանման ֆորմատներ,  ինչպես նաև (CSS և այլ) էջի վրա օբյեկտների արտացոլման և ֆորմատավորման տեխնոլոգիաներ: 

44. Պաշտոնական կայքի բոլոր էջերում մետատեղեկությունը տեղադրվում է HTML- ծածկագրով:

45. Որպես կանոն մետատվյալների ստանդարտ հավաքածուն կարող է բաղկացած լինել.

1) պարտադիր մետատվյալներից.

ա) վերնագիր (պաշտոնական կայքի էջի, բաժնի, ենթաբաժնի անվանումը, էջի վերնագիրը),

բ) բանալիային բառեր (հետաքրքրության ոլորտ) պաշտոնական կայքի/էջի),

գ) նկարագրություն (էջի/բովանդակության տեքստային նկարագրություն),

2) ցանկալի մետատվյալներից.

ա) հեղինակի վերաբերյալ տեղեկատվություն (պաշտոնական կայքի, էջի և բովանդակության մշակող),

բ) ամսաթիվ (կայքի ստեղծման ամսաթիվ, վերջին թարմացման ամսաթիվ)

գ) խմբագիր (կազմակերպությունը, սուբյեկտը, որը պատասխանատու է տեղեկության տեղադրման համար),

դ) ռեսուրսի տեսակ (ներառված տեղեկատվության տեսակ` նորություններ, հապավումներ և այլն),

ե) ձևաչափ (պաշտոնական կայքի/էջի ցուցադրման համար անհրաժեշտ սարքավորման և ծրագրային ապահովման որոշման համար տվյալների ձևաչափ),

զ) ցանցային հասցե (URL), 

է) լեզու,

ը) տվյալ ռեսուրսի կապը այլ ռեսուրսների հետ,

թ) ծանուցում (իրավաբանական պայմաններ) հեղինակային իրավունքների վերաբերյալ:

46. Պաշտոնական կայքի քարտեզն իրենից պետք է ներկայացնի հիերարխիկ կառուցվացք և ունենա ոչ ավել քան 4 ընդգրկված մակարդակներ:

VI. Պաշտոնական կայքի գործունեության և հուսալիության վերաբերյալ պահանջներ
47. Համացանցում պաշտոնական կայքի հուսալիությանը և գործունեությանը ներկայացվող պահանջներն են.

1) օրվա մեջ 24-ժամյա գործունեություն, շաբաթական 7 օր: Պաշտոնական կայքի գործունեության դադարը տեխնիկական ապահովության պլանավորման առումով չպետք է գերազանցի ամսական 3 ժամ,

2) պաշտոնական կայքի գլխավոր էջի բացման թույլատրելի ժամանակը, ելնելով պաշտոնական կայքի այցելուների քանակից, պետք է չգերազանցի 10 վարկյան:

3) Դիտարկիչի պատուհանում կայքէջի հասցեի սխալ լրացման դեպքում պետք է հայտնվի հաղորդագրություն դաշտի սխալ լրացման վերաբերյալ, ինպես նաև ճիշտ տվյալների օգնության վահանակ:

VII. Տեղեկատվության պաշտպանության ընդհանուր պահանջները
48. Պաշտոնական կայքի ղեկավարման և գործունեության ապահովման ժամանակ  պետական մարմինները ղեկավարվում են տեղեկատվական անվտանգության և տեղեկատվության պահպանման ապահովման ոլորտի գործող օրենսդրությամբ և ազգային ստանդարտներով:

49. Այն դեպքում, երբ պաշտոնական կայքի ստեղծման և սպասարկման գործառույթները պետական մարմինների որոշմամբ իրականացնում են այլ կազմակերպություններ, այդ կազմակերպությունները պարտավոր են ապահովել սույն որոշմամբ սահմանված անվտանգության մակարդակ: 

50. Պետական մարմինները պաշտոնական կայքի ստեղծման և սպասարկման ժամանակ իրականացնում են հետևյալ միջոցառումները.

1) կայքում տեղադրվում է տեղեկատվություն-զգուշացում տեղեկատվության արգելափակման, պատճենման, փոփոխման և ոչնչացման նկատմամբ չթույլատրված գործողությունների, ինչպես նաև տեղեկատվական-հեռահաղորդակցական ենթակառուցվածքներին անօրինական միջամտության վերաբերյալ,

2) կայքի նախագծման փուլում անհրաժեշտ է.
ա) «կայքի սերվերի ցանցային հասցեի («URL»-ի) և կայքում առկա բոլոր տեսակի մուտքագրման դաշտերի ֆիլտրացիայի իրականացում՝ հատուկ նշանների և վնասաբեր ու վտանգավոր ծրագրային հրամանների նկատմամբ, 

բ) ապահովել կայքի ֆռոնթհենդ («Frontend») և բեքենդ («Backend») հատվածների իրարից անկախ աշխատանքը,
գ)   կայքի ֆռոնթհենդ («Frontend») և բեքենդ («Backend») հատվածների ծրագրային կոդերում տվյալների բազային միանալու համար սահմանել առանձին օգտագործողներ իրենց պայմանական անուններով և գաղտնաբառերով՝ տալով յուրաքանչյուրին իրավունքներ իր գործառույթներին համապատասխան, 

դ) բոլոր այն էջերում, որտեղ կայքի օգտագործողը ինտերակտիվ ֆորմայի միջոցով մուտքագրում է անձնական տեղեկություններ, տվյալների փոխանցումը կայքի «բեքենդ» («Backend») հատված իրականացնել միայն պաշտպանված («հttps») ինտերնետային արձանագրությամբ:

51. Պետական մարմինները պաշտոնական կայքի մշակման, ղեկավարման, տեղեկատվական-հեռահաղորդակցական ենթակառուցվածքների և տեղեկատվական համակարգերի շահագործման ժամանակ պարտավոր են ապահովել քաղաքացիների անհատական տվյալների գաղտնիության իրավունքը:  

52. Պաշտոնական կայքի պաշտպանության ապահովման նպատակով, ստեղծվում է տեղեկատվական անվտանգության կառավարման համակարգ (ՏԱԿՀ), որը տեխնիկական ու ծրագրային միջոցներով և կազմակերպչական ընթացակարգերի համակարգման հետ միասին, իրականացնում է տեղեկատվության պաշտպանությունը:

53. Պաշտոնական կայքի ստեղծման և շահագործման բոլոր փուլերում տեղեկատվության պաշտպանությունն իրականացվում է անվտանգության ապահովման պլանին համապատասխան, որը հաստատվում է ՏԱԿՀ ադմինիստրատորի կողմից, իսկ այն դեպքերում, երբ պաշտոնական կայքի ստեղծման և ղեկավարման գործողությունները իրականացնում են այլ կազմակերպություններ, անվտանգության ապահովման պլանը համաձայնեցվում է պատվիրատու կազմակերպության հետ: Անվտանգության ապահովման պլանը պետք է մշակվի ՀՍՏ ԻՍՕ/ԻԷԿ 27002-27008 <<Տեղեկատվական տեխնոլոգիաներ. Անվտանգության ապահովման մեխանիզմներ. Տեղեկատվական անվտանգության կառավարման գործնական կանոններ>> ազգային ստանդարտներին համապատասխան: 

54. Պաշտոնական կայքի տեղեկատվական պաշտպանության վիճակի ստուգման և տեղեկատվական անվտանգության աշխատանքների կազմակերպումը իրականացվում է պետական մարմնի համապատասխան պաշտոնատար անձի կողմից՝ համաձայնությունը սատանալու համար նախապես ՀՀ ԱԱԾ-ին է ներկայացվում փոփոխություններ կատարելու անհրաժեշտության հիմքերը, որը ՀՀ ԱԱԾ-ի կողմից քննարկվում է և 10 օրյա ժամկետում տրվում է պատասխան:
55. Այլ կազմակերպության կողմից պաշտոնական կայքի շահագործման, ղեկավարման և տեղեկատվության տեղադրման աշխատանքների կազմակերպման դեպքում, պետական մարմինը կնքում է համապատասխան պայմանագիր այդ կազմակերպության հետ, որտեղ սահմանվում են տեղեկատվության հասանելիության ապահովման, տրամադրման, փոխանցման և անվտանգության ապահովման պայմանները:

VIII. Տեղեկատվությունը պաշտոնական կայքում և դրա մշակման տեխնոլոգիան
56. Պաշտոնական կայքի տեղեկատվությունը բաժանվում է երկու մասի` ընդհանուր հասանելի և տեխնոլոգիական տեղեկատվություն:

57. Տեխնոլոգիական տեղեկատվությունը տեղեկատվական անվտանգության ղեկավարման համակարգին, ինչպես նաև տեղեկատվական համակարգի ղեկավարման և տեղեկատվության (հասցեների, ազգանունների, նույնականաց​ման տվյալների, օգտագործողի և տեխնիկական անձնակազմի  գաղտնաբառերի, համակարգի օբյեկտներին հասանելիության իրավունքների, աուդիտորական և հաշվառման մատյանների, տվյալների բազաների, համակարգերի և դրանց պաշպանության ապահովման, աշխատանքային չափորոշիչների հավելվածների վարաբերյալ տեղեկատվություն)  մշակման եղանակի վերաբերյալ տվյալներն են:

58. Ընդհանուր հասանելիության տեղեկատվությունը պաշտոնական կայքում տեղադրված, և տեխնոլոգիական տեղեկատվությունը չհանդիսացող տվյալներն են: 

59. Պաշտոնական կայքում տեղեկատվության մշակման միջոցները և եղանակները (պահպանում, փաստաթղթավորում, փոխանցում, կառավարում, թարմացում) որոշվում են տեղեկատվության մշակման տեխնոլոգիայով՝ հաշվի առնելով տեղեկատվության պաշտպանության նորմերը և ստանդարտները:

60. ՏԱԿՀ-ը պետք է ապահովի պաշտոնական կայքում տեղադրված տեղեկատվության հասանելիության և պաշտպանության պահանջների կատարումը, ինչպես նաև պաշտոնական կայքի տեխնոլոգիական տեղեկատվության գաղտնիությունը, հասանելիությունը և պաշպանությունը:

61. Տեղեկատվության մշակման տեխնոլոգիան պետք է համապատասխանի պաշտոնական կայքի գործունեությունն ապահովող տեղեկատվական համակարգի տեղեկատվական անվտանգության պահանջներին:

62. Պաշտոնական կայքի ընդհանուր հասանելի տեղեկատվության պաշտպանությանը, ինչպես նաև տեխնոլոգիական տեղեկատվության գաղտնիությանը և պաշտպանությանը ներկայացվող պահանջների ապահովման համար անհրաժեշտ է օգտագործել տեխնոլոգիաներ, որոնք ամրագրված են ՀՍՏ ԻՍՕ/ԻԷԿ 27002-27008 <<Տեղեկատվական տեխնոլոգիաներ. Անվտանգության ապահովման մեխանիզմներ. Տեղեկատվական անվտանգության կառավարման գործնական կանոններ>> ազգային ստանդարտներում և որոնք ապահովում են թույլատրված հասանելիություն տեղեկատվությանը և պաշտպանություն չթույլատրված փոփոխություններից:

63. Տեղեկատվության մշակման տեխնոլոգիան պետք է բացահայտի պաշտոնական կայքի տեղեկատվությանը չթույլատրված հասանելիության փորձերը և այդ տեղեկատվության հետ կապված գործընթացները, ինչպես նաև ապահովի համակարգում չթույլատրված հասանելիության փորձերի գրանցումը:

64. Պաշտոնական կայքի հասանելիության կանոնների խախտման դեպքում ՏԱԿՀ-ն պետք է արգելափակի օգտագործողի մուտքը:

65. Տեխնոլոգիական միջոցների կիրառումը պետք է ապահովի պաշտոնական կայքի տեղեկատվության պահուստային պատճենման և տվյալ տեղեկատվության վերականգնման գործնթացը,

66. Պետական մարմինների կայքերի սերվերներում կիրառվող էլեկտրոնային ծառայությունների (բաց պորտերի) ցանցային հասանելիությունը պետք է սահմանափակվի: Համացանցից ցանկացած ծառայության անհրաժեշտությունը պետք է համաձայնեցվի ՀՀ ԱԱԾ հետ՝  ներկայացնելով փոփոխության կատարելու կատարելու համար անհրաժեշտ հիմքերը, որը ՀՀ ԱԱԾ-ի կողմից քննարկվում է և 10 օրյա ժամկետում տրվում է պատասխան:
67. Պաշտոնական կայքում տեղակայված տեղեկատվության պաշտպանության նպատակով պետք է ապահովել.
1) պաշտոնական կայքի ծրագրային ապահովման և տեխնոլոգիական միջոցների օգնությամբ իրագործված գործողությունների հաշվառման էլեկտրոնային մատյանի վարում, որը հնարավորություն է տալիս ապահովել պաշտոնական կայքում տեղեկատվության տեղաբաշխման, փոփոխման և հեռացման բոլոր գործողությունների, փոփոխությունների ճշգրիտ ժամանակի և բովանդակության, ինչպես նաև այդ գործողություններն իրականացնող պետական մարմնի լիազոր աշխատակցի վերաբերյալ տեղեկությունների ամրագրում,
2) պաշտոնական կայքում տեղակայված ողջ տեղեկատվության և գործողությունների հաշվառման էլեկտրոնային մատյանների ամենօրյա պահուստային պատճենումը և դրանց վերականգնման հնարավորությունն ապահովող արտաքին կրիչների վրա: Պահուստային պատճենները պահպանվում են ոչ պակաս քան մեկ տարի:
ՀԻՄՆԱՎՈՐՈՒՄ
<<Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին>> ՀՀ կառավարության որոշման նախագծի վերաբերյալ
1. Անհրաժեշտությունը 
Հայաստանի Հանրապետության կառավարության <<Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին>>  որոշման նախագծի ընդունման անհրաժեշտությունը պայմանավորված է այն հանգամանքով, որ անհրաժեշտ է սահմանել պետական մարմինների պաշտոնական կայքերի տեխնիկական և կազմակերպչական բնույթի միասնական պահանջներ, անվտանգության ապահովման միասնական մեխանիզմներ և պաշտոնական կայքերում բովանդակության ներկայացման նկատմամբ պահանջներ:

2. Ընթացիկ իրավիճակը և խնդիրները
Հայաստանի Հանրապետության գրեթե բոլոր պետական մարմինները ունեն իրենց պաշտոնական կայքերը, սակայն չկա պետական մարմինների պաշտոնական կայքերի ստեղծման, շահագործման և անվտանգության ապահովման միասնական մոտեցումները: 

Հայաստանի Հանրապետության օրենսդրությամբ կանոնակարգված չէ նաև   պետական մարմինների պաշտոնական կայքերի ստեղծման, շահագործման և անվտանգության ապահովման մեխանիզմների կիրառման, ինչպես նաև  պաշտոնական կայքերում բովանդակության ներկայացման նկատմամբ պահանջներ: 

3. Կարգավորման նպատակը և բնույթը

ՀՀ կառավարության <<Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին>>  որոշման նախագծի նպատակն է սահմանել` 

1) տեղեկատվական և տեխնոլոգիական բաղկացուցիչների պահպանման և ապահովման պահանջներ,

2) տեխնիկական և կազմակերպչական բնույթի պահանջներ,

3) անվտանգության ապահովման պահանջներ:

Որոշման նախագծով սահմանված պահանջները հիմք կհանդիսանան պաշտոնական կայքերի ստեղծման, շահագործման և անվտանգության ապահովման միասնական մոտեցում ապահովելու համար:

 4. Որոշման նախագծի մշակման գործընթացում ներգրավված ինստիտուտները և անձիք

ՀՀ կառավարության <<Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին>> որոշման նախագծի մշակման գործընթացին մասնակցել են <<Ինտերնետ հանրություն>> ՀԿ-ի համապատասխան մասնագետները:

5. Ակնկալվող արդյունքը
Որոշման նախագծի ընդունման արդյունքում կկարգավորվի պետական մարմինների պաշտոնական կայքերի ստեղծման, շահագործման, բովանդակության ներկայացման և անվտանգության ապահովման միասնական մոտեցումները, ինչպես նաև կսահմանվեն պահանջներ, որոնք հիմք կհանդիսանա պետական մարմինների պաշտոնական կայքերի ստեղծման և շահագործման համար:





       Գ.  ԲԵԳԼԱՐՅԱՆ
Տ Ե Ղ Ե Կ Ա Ն Ք
ՀՀ կառավարության  <<Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին>> որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ  նվազեցման մասին
 ՀՀ կառավարության <<Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին>> որոշման նախագծի ընդունումը ՀՀ 2013 թվականի պետական բյուջեի կամ տեղական ինքնակառավարման մարմինների բյուջեների եկամուտներում և ծախսերում էական ավելացում կամ նվազում, ինչպես նաև լրացուցիչ ֆինանսական միջոցների պահանջի անհրաժեշտություն չի առաջացնում: 

Տ Ե Ղ Ե Կ Ա Ն Ք
Հասարակության մասնակցության մասին
Հայաստանի Հանրապետության կառավարության <<Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին>>  որոշման նախագիծը հասարակությանը իրազեկելու նպատակով տեղադրվել է Հայաստանի Հանրապետության տրանսպորտի և կապի նախարարության պաշտոնական կայք էջում (www.mtc.am) 2011 թվականի հոկտեմբերի 1-ից:

 Տ Ե Ղ Ե Կ Ա Ն Ք
ՀՀ կառավարության <<Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին>> որոշման նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Հայաստանի Հանրապետության կառավարության <<Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին>> որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
Տ Ե Ղ Ե Կ Ա Ն Ք
ՀՀ կառավարության <<Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին>> որոշման նախագծի վերաբերյալ  դիտողությունների և առաջարկությունների մասին
	Առարկության,

առաջարկության
հեղինակը, գրության ստացման ամսաթիվը, գրության համարը
	Առարկության,

առաջարկության
բովանդակությունը
	Եզրակացություն

	Կատարված փոփոխությունները

	ՀՀ կառավարության աշխատակազմի ֆինանսատնտեսագիտական վարչության եզրակացություն
	Նախագծի վերաբերյալ հայտնում ենք հետևյալը.

Բացակայում է նախագծի ընդունման դեպքում դրա կիրարկման ֆինանսական գնահատականը: Չնայած նախագծին կից ներկայացված տեղեկանքի համաձայն` նախագծի ընդունումը ՀՀ պետական բյուջեի կամ տեղական ինքնակառավարման մարմինների բյուջեների եկամուտներում և ծախսերում լրացուցիչ ֆինանսական միջոցների պահանջի անհրաժեշտություն չի առաջացնում, սակայն նման ձևակերպումը չի համապատասխանում իրականությանը: Ուստի անհրաժեշտ է իրականացնել լրացուցիչ ուսումնասիրություն` պարզելու համար կարգում նշված ՊԵՏԱԿԱՆ ՄԱՐՄԻՆ հասկացության տակ մտնող կառույցներին, քանի որ դրանց բոլորի համար որոշմամբ սահմանված է համապատասխան կայք ունենալու պահանջ, մինչդեռ շատ ԾԻԳ-եր և ՊՈԱԿ-ներ նույնիսկ կայքեր չունեն: 

Անհրաժեշտ է իրականացնել մոնիթորինգ և ներկայացնել արդյունքներ, թե քանի պետական մարմնի կայք է, որ չի գործում և պետք է գործի, քանի պետական մարմնի կայք գործում է և չի բավարարում այս պահանջներին և որքան գումար է անհրաժեշտ հատկացնել այդ կայքերը գործարկելու և սույն որոշմամբ սահմանված պահանջներին համապատասխանեցնելու համար: Հաշվի առնելով, որ այդ կայքերը պետական են, դա նշանակում է, որ այս գումարները ծախսվելու են պետական բյուջեից, որը և առաջացնում է բյուջեի վրա ազդեցություն: Միևնույն ժամանակ պետք է հաշվարկել այն մարմինների քանակը, որոնք չեն կարող սեփական ուժերով իրականացնել նման կայքերի սպասարկում և ստիպված են վարձել մասնագիտական ընկերությունների, և տալ ֆինանսական գնահատա​կանը, թե դա ինչպես կարտացոլվի ՀՀ պետբյուջեի վրա:

Նախագծի 1-ին կետով հաստատված հավելվածի վերաբերյալ ունենք հետևյալ դիտողություններն ու առաջարկությունները.

1. 3-րդ կետով սահմանվում է, որ պաշտոնական կայքերի հրապարակումը կատարվում է միայն ՀՀ ԿԱ ԱԱԾ կողմից անվտանգության տեսակետից ստուգումներ իրականացնելուց և թույլտվություն ստանալուց հետո։ Նշված չէ, թե ինչ ժամկետներում է տրամադրվում համապատասխան թույլտվությունը:

2. 4-րդ կետով սահմանվում է, որ պաշտոնական կայքում տեղադրված տեղեկատվությունը պետք է լինի հասանելի և անվճար: Անհասկանալի է` ինչ չափանիշներով է գնահատվելու հասանելիությունը (քանզի եթե կայքում տեղադրված է, ուրեմն հասանելի է):

3. 6-րդ կետի 1-ին ենթակետով սահմանված պահանջը հստակեցման կարիք ունի, քանի որ ընդհանրական է և անհասկանալի, թե ինչ հասցեների, փաստաթղթերի և ձևաթղթերի մասին է խոսքը:

4. 7-րդ կետով նշվում է, որ ՀՀ կառավարության և նրա ենթակա պետական կառավարման այլ մարմիններն իրենց պաշտոնական կայքերում պարտավոր են ապահովել հղումներ իրենց ենթակայության տակ գտնվող կազմակերպությունների գործունեության վերաբերյալ տեղեկատվությանը: Առաջարկում ենք քննարկել հղում​ները վերաբերելու են համապատասխան կազմակերպությունների գործունեու​թյան վերաբերյալ տեղեկատվությանը, թե պարզապես հղում է արվելու դրանց կայքերին:

5. 8-րդ կետով սահմանվում է, որ ՀՀ կառավարության աշխատակազմն ապահովում է ՀՀ կառավարության պաշտոնական կայքում հղումները այն պաշտոնական կայքերին, որոնց պատասխանատուները պետական մարմիններն են: Սույն պահանջն անհրաժեշտ է վերանայել, քանի որ ստացվում է ցանկացած տիպի կազմակերպության` լինի դա ՊՈԱԿ կամ ԾԻԳ, կայքերի հղումները պետք է լինեն աշխատակազմի կայքում:

6. 10-րդ կետում նշվում է, որ յուրաքանչյուր պաշտոնական կայքում տեղեկատվության հասանելիության ապահովման, արդիականացման և տեղադրման գործընթացի կազմակերպման նպատակով պետական մարմնի ղեկավարի իրավական ակտով, որպես պատասխանատու հանդես է գալիս կառուցվածքային ստորաբաժանում կամ կոնկրետ պաշտոնատար անձ` պաշտոնի անձնագրին համապատասխան և համապատասխան մարմնի կանոնադրությամբ: Պաշտոնի անձնագիրը ենթադրում է առհասարակ, որ աշխատակիցը պետք է լինի քաղծառայող, մինչդեռ դա պարտադիր չէ:

7. 11-րդ կետով սահմանվում է, թե պետական մարմնի պաշտոնական կայքում ինչ տեղեկատվություն պետք է տեղադրվի: Սակայն այսօր գործնականում արդեն իսկ ունենք կայքեր, որոնց բովանդակությունն ավելի կատարելագործված է, ուստի անհասկանալի է սույն կետով ներկայացված պահանջներին պարտադիր համապա​տասխա​նեցման անհրաժեշտությունը: 

8. 11-րդ կետի 1-ին ենթակետով սահմանվում է պետական մարմնի պաշտոնական կայքում ներկայացվող տեղեկատվությունն ինչ պետք է ներառի, որտեղ թվարկված է նաև «այլ ռեկվիզիտներ»: Անհրաժեշտ է մանրամասնել ինչ ռեկվիզիտների մասին է խոսքը (օրինակ` կազմակերպության պետական գրանցման համարը…): Նույն կետի 2-րդ ենթակետում նշված է «պետական մարմնի կողմից օրենքով սահմանված կարգով այլ իրավաբանական անձանց իր գործառույթների որոշ մասի փոխանցման վերաբերյալ տեղեկություններ»: «Իր գործառույթների փոխանցում» հասկացությունը հստակեցման կարիք ունի: Եթե խոսքը վերաբերում է իր ենթակայության տակ գտնվող ՊՈԱԿ-ներին, ապա այս կարգում արդեն իսկ նշված է, որ պետական մարմինը պետք է տեղադրի իր ենթակա մարմինների մասին տեղեկատվություն: Իսկ եթե այդ ծառայություններն իրականացնում է այլ մարմին, ապա դրանք արտացոլված կլինեն համապատասխան մարմնի պաշտոնական կայքում, որին հղում կատարելն արդեն իսկ բավարար է:

9. 11-րդ կետի 3-րդ և 4-րդ ենթակետերն անհրաժեշտ է միավորել: Ինչպես նաև 4-րդ ենթակետում նորմատիվ իրավական ակտերը կամ դրանց արվող հղումները նշելը կարծում ենք արդեն իսկ բավարար է, քանի որ առկա են ՀՀ իրավական բոլոր ակտերը պարունակող կայքեր /www.arlis.am և www.irtek.am/, և պետական մարմինները կարող են իրենց կայքերի այցելուներին ուղղորդել նաև վերոնշյալ կայքեր: Իսկ մայր իրավական ակտերից կամ դրանց արվող հղումներից բացի փոփոխությունների և ուժը կորցրած ճանաչված ակտերի տեղադրումը կայքում այցելուներին շփոթության մեջ կարող է գցել: Ուստի տեղադրելով միայն գործող ակտերը կամ դրանց արվող հղումները` այցելուն արդեն իսկ տեղեկանում է, թե համապատասխան ոլորտն ինչպես է կարգավորվում:

10. 11-րդ կետի 10-րդ ենթակետով պահանջվում է նաև տեղեկատվություն պետական մարմինների պաշտոնատար անձանց և պաշտոնական պատվիրակությունների այցերի և աշխատանքային գործուղումների վերաբերյալ: Աշխատանքային գործուղումները, կրելով աշխատանքային բնույթ, հանրությանը ներկայացնելու անհրաժեշտությունը պետք է որոշի համապատասխան մարմինը:

11. 11-րդ կետի 14-րդ  ենթակետով պահանջվում է կայքում տեղադրել պետական մարմիններում գործող տվյալների շտեմարանների, ռեգիստրների և ընդհանուր օգտագործման տեղեկատվական համակարգերի նկարագրությունը,  ինչպես նաև ֆիզիկական և իրավաբանական անձանց տրամադրվող տեղեկատվական ռեսուրսների և ծառայությունների ցանկը: Ներկայացված ձևակերպումը խմբագրման կարիք ունի:

12. 11-րդ կետի 18-րդ ենթակետն անհրաժեշտ է հանել և ըստ անհրաժեշտության ներառել նույն կետի 7-րդ ենթակետում: Նույն դիտողությունը վերաբերում է նաև 11-րդ կետի 20-րդ ենթակետին` հաշվի առնելով 8-րդ ենթակետը, 21-րդ և 22-րդ ենթակետերին` հաշվի առնելով սույն կետի 9-րդ ենթակետը:

13. 11-րդ կետի 23-րդ ենթակետով պահանջվում է կայքերում տեղադրել աշխատանքների և ծառայությունների բնագավառում գնագոյացման կարգը, գները (սակագները): Նշված կետի կիրարկումն անիրատեսական է, ինչպես նաև ներկայացված նախագծի կարգավորման խնդիրը չէ:

14. 11-րդ կետի 24-րդ ենթակետը հստակեցման կարիք ունի, քանի որ անհասկանալի է ինչ ստացված հարցումների վերաբերյալ վիճակագրական և ամփոփ տվյալների, այդ թվում՝ մերժման հիմքերի մասին է խոսքը:

15. 12-րդ կետն անհրաժեշտ է հանել` հաշվի առնելով սույն եզրակացության 4-րդ կետով ներկայացված մեկնաբանությունը:

16. 14-րդ կետում շարադրված միտքը հստակեցման կարիք ունի: Սահմանված է, որ պահանջվող տեղեկությունները կայքում համապատասխան հիմքերով չհրապարա​կելու դեպքում կայքի համապատասխան բաժնում (ենթաբաժնում) նշվում է տեղեկությունը չհրապարակելու հիմքը (իրավական ակտի համապատասխան նորմը): Սակայն եթե տեղեկատվությունը հրապարակված չէ, չի կարող նշվել, որ դա գաղտնի է, այդ իսկ պատճառով չի հրապարակվում: Իսկ եթե խոսքը վերաբերում է որևէ տեղեկատվության գաղտնիությանը, ապա դա ընդունելի է:

17. 15-րդ կետով սահմանավում է, որ պետական մարմնի պաշտոնական կայքում տեղադրված տեղեկատվությունը պետք է նորացվի` կախված տեղեկությունների փոփոխություններից: Տեղեկությունները նորացվում են դրանցում փոփոխություններ կատարելուց հետո ՝ 10-օրյա ժամկետում: Երբեմն նման ժամկետներն ուշացած են լինում և տեղեկատվությունը դառնում է ոչ արդիական, ուստի ժամկետ ամրագրել անհրաժեշտ է, սակայն կարծում ենք նշված ժամկետը վերանայման կարիք ունի:

18. 17-րդ և 5-րդ կետերի միջև առկա է անհամապատասխանություն: Քանզի 5-րդ կետով սահմանվում է, որ պետական մարմինը պաշտոնական կայքի միջոցով կարող է մատուցել վճարովի ծառայություններ` ՀՀ  օրենսդրությամբ սահմանված դեպքերում (ինչը ենթադրում է նաև գովազդ): Մինչդեռ 17-րդ կետով չի թույլատրվում պաշտոնական կայքում տեղադրել օրենքով և այլ իրավական ակտերով սահմանված գաղտնի տեղեկատվություն, ինչպես նաև գովազդային բնույթի տեղեկատվություն, բացառությամբ սոցիալական գովազդի:

19. 24-րդ կետով սահմանվում է, որ տեղեկատվական բովանդակության պատասխանա​տուի գործունեությունը կարգա​վորվում է համապատասխան պետական մարմնի ղեկավարի իրավական ակտով: Սակայն պաշտոնատար անձի պարտակա​նություն​ները սահմանվում են պաշտոնի անձնագրով: Եթե խոսքը վերաբերում է նաև պայմանագրային հիմունքներով աշխատանքային հարաբերություններին, ապա 21-րդ կետով սահմանված ձևակերպումը խմբագրման կարիք ունի: Նույն դիտողությունը վերաբերում է նաև 30-րդ կետին:

20. 28-րդ կետի 5-րդ ենթակետով սահմանվում է, որ տեխնիկա-տեխնոլոգիական ադմինիստրատորն իրականացնում է պաշտոնական կայքի գործունեության արդյունավետության գնահատում և ստուգում: Անհասկանալի է ինչ չափանիշներով է գնահատվում արդյունավետությունը: Ինչպես նաև նույն կետի 7-րդ ենթակետը, ըստ որի` իրականացվում է պետական մարմնի պաշտոնական կայքի հաճախելության վիճակագրության մոնիթորինգ, արդեն իսկ ներկայացնում է որոշակի տեղեկատվություն արդյունավետության մասին: Նույն կետի 6-րդ ենթակետով ադմինիստրատորն իրականացնում է պաշտոնական կայքի սպասարկման ծառայությունների որակի գնահատում, որը դարձյալ անհասկանալի է, թե ինչ չափանիշներով է գնահատվելու:

21. 28-րդ կետի 9-րդ ենթակետով սահմանվում է, որ տեխնիկա-տեխնոլոգիական ադմինիստրատորը իրականացնում է պաշտոնական կայքի գործունեության կայունության և տեղեկատվության անվտանգության ապահովմանն ուղղված ծրագրային-տեխնիկական միջոցառումների համալիր մշակում: Անհասկանալի է, թե կոնկրետ ինչ ծրագիր պետք է մշակվի, ինչ չափորոշիչներով և ինչ պահանջներով:

22. 34-րդ կետում` համատեղելիության պահանջներում, առաջարկում ենք քննարկել նաև բջջային հեռախոսների հետ համատեղելիության հարցը:

23. 45-րդ կետով սահմանվում է, որ արգելվում է պաշտոնական կայքի կառուցվածքում օգտագործել այնպիսի հղումներ, որոնք դժվարեցնում են սերվերի աշխատանքը, ինչպես նաև ձևավորման այնպիսի մեթոդների օգտագործում, որոնք դժվարեցնում են օգտագործողի կողմից փնտրման գործողությունները: Ներկայացված ձևակերպումը շատ ընդհանրական է և անհասկանալի:

24. Պաշտոնական կայքի ոճի և ձևավորման առումով առաջարկում ենք քննարկել ներկայացված ձևակերպումների և ընդհանուր ստանդարտների սահմանման անհրաժեշտության հարցը: 

25. 46-րդ կետի 6-11-րդ ենթակետերում թվարկվում են համապատասխան նյութերի ներկայացման` հանրությանը հայտնի գրեթե բոլոր ֆորմատները և միաժամանակ յուրաքանչյուր կետի դիմաց նշվում է «այլ ֆորմատ» արտահայտությունը: Այս դեպքում անհասկանալի է դառնում թվարկելու իմաստը:

26. 95-րդ կետով սահմանվում է, թե ինչ պետք է նախատեսի ֆիզիկական միջավայրը, որում գործում է պաշտոնական կայքը: Ըստ միջազգային պայմանների` յուրաքանչյուր սերվերային սենյակ պետք է ապահովված լինի օդորակիչով, մինչդեռ այստեղ դա նշված չէ և ստանդարտները պահանջում են նաև, որ այդ սենյակում մարդ չնստի, մինչդեռ այս կարգը նախատեսում է դրա հնարավորություն:

27. Քանի որ տեխնիկա-տեխնոլոգիական և անվտանգության ապահովման համար նախատեսված է բոլոր սերվերների վերահսկում ԱԱԾ-ի կողմից և բոլոր տեսակի փոփոխությունների իրականացում միայն ԱԱԾ համաձայնությամբ, առաջարկում ենք քննարկել ՀՀ ԿԱ ԱԱԾ համապատասխան ստորաբաժանման համար կայքերի անխափան աշխատանքներն ապահովելու տեսանկյունից որոշակի պատասխա​նատվություն նախատեսելու հարցը: 

Հաշվի առնեով, որ սույն նախագծով ներկայացված պահանջները տարածվում են բոլոր պետական մարմինների վրա, առաջարկում ենք նախագիծը համաձայնեցնել բոլոր ՀԳՄ-ների հետ:
	Ընդունվել է:

Ընդունվել է:

Ընդունվել է: 

Ընդունվել է: 

Ընդունվել է:

 Ընդունվել է:

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է:

Ընդունվել է: 

Ընդունվել է: 

Չի ընդունվել:

 Չի ընդունվել:

 Ընդունվել է: 

Ընդունվել է:

 Չի ընդունվել:

Ընդունվել է: 

Ընդունվել է: 

Ընդունվել է: 

Ընդունվել է:
	Որոշման նախագիծը լրամշակվել է:

Իրականացվել է մոնիտորինգ, որի վերաբերյալ ներկայացվում է տեղեկանք:

Որոշման նախագծի 3-րդ և 57-րդ կետերը խմբագրվել է:

Որոշման նախագծի 4-րդ կետը խմբագրվել է:

Որոշման նախագծի 5-րդ կետը խմբագրվել է:

Որոշման նախագծի 9-րդ կետը խմբագրվել է:

Որոշման նախագծի 9-րդ կետի 24-րդ ենթակետ խմբագրվել է:

Որոշման նախագծի 21-րդ կետը խմբագրվել է:

Որոշման նախագծով նախատեսվում է նվազագույն պահանջներ:

Որոշման նախագծի 9-րդ կետի 1-ին ենթակետը խմբագրվել է: 

Որոշման նախագծի 9-րդ կետի 2-րդ ենթակետը խմբագրվել է: 

Որոշման նախագծի 9-րդ կետի 11-րդ ենթակետը խմբագրվել է: 

Որոշման նախագծի 9-րդ կետի 15-րդ ենթակետը խմբագրվել է: 

Որոշման նախագծի 9-րդ կետի 5-րդ, 8-րդ և 9-րդ ենթակետերը խմբագրվել են: 

Որոշման նախագծի 11-րդ կետի 23-րդ ենթակետը խմբագրվել է: 

Որոշման նախագծի 9-րդ կետի 20-րդ ենթակետը խմբագրվել է: 

Որոշման նախագծի 12-րդ կետը խմբագրվել է: 

Որոշման նախագծի 10-րդ կետը խմբագրվել է: 

Որոշման նախագծի 24-րդ կետը խմբագրվել է: 

Որոշման նախագծի 5-րդ կետը խմբագրվել է: 

Որոշման նախագծի 20-րդ, 21-րդ և 30-րդ կետերը խմբագրվել են: 

Գնահատումը և ստուգումը իրականացվում է գործող նորմերով և ստանդարտներով:

ՀՀ-ում գործող ազգային և միջազգային ստանդարտների հիման վրա:

Որոշման նախագծի 34-րդ կետը խմբագրվել է: 

Որոշման նախագծի 45-րդ կետը խմբագրվել է: 

Որոշման նախագծի ընդունումից կմշակվեն ստանդարտներ որոնք կկանոնակարգեն վերը նշված խնդիրը:

Որոշման նախագծի 37-րդ կետի 6-11-րդ ենթակետերը խմբագրվել են: 

Որոշման նախագծի 95-րդ կետը խմբագրվել է: 

ՀՀ տրանսպորտի և կապի նախարարության 21.06.2012թ. թիվ 01/16.1/5914-12 գրությամբ առաջարկվել է ՀՀ ԿԱ ԱԱԾ-ին ներկայացնել առաջարկություն որոշակի պատասխա​նատվություն նախատեսելու հարցի վերաբերյալ: 

ՀՀ տրանսպորտի և կապի նախարարության 14.06.2012թ. թիվ 01/16.1/5587-12 գրությամբ ներկայացվել է բոլոր ՀԳՄ-ների քննարկմանը:


	Առարկության,

առաջարկության

հեղինակը, գրության ստացման ամսաթիվը, գրության համարը
	Առարկության,

առաջարկության
բովանդակությունը
	Եզրակացություն

	Կատարված փոփոխությունները

	ՀՀ կառավարության աշխատակազմի ֆինանսատնտեսա-գիտական վարչության եզրակացություն
	Նախագիծն անհրաժեշտ է լրամշակել` հաշվի առնելով հետևյալը.

· Նախատեսել դրույթ` սահմանելով առանձնացված սերվեր ունենալու պահանջ, որպեսզի համապատասխան փոփոխությունների իրակա​նաց​ման ընթացքում կայքի գործարկումը չդադարի:

· Համապատասխան փոփոխությունների իրականացման համար  (ինչպես նաև նոր կայք գործարկելիս) պետք է ՀՀ ԱԱԾ-ն միայն ուսումնասիրություններ կատարի անվտանգության մասով: Հետևաբար անհրաժեշտ է հանել ՀՀ ԱԱԾ-ին ներկայացվող փոփոխության անհրաժեշտության հիմքերի պահանջը:

· Այն դրույթները, որոնք վերաբերում են կայքի կառուցվածքին, ոճին և ձևավորմանը, պետք է տարածվեն պետական գերատեսչությունների միայն պաշտոնական կայքերի վրա և ոչ թե նաև ծառայությունների մատուցման կամ առանձին տեղեկատվական բնույթ կրող կայքերի (օրինակ` e-gov.am, e-cadastre.am, my.aipa.am և այլն):

· Կայքի տեղեկատվության պաշտպանությանը ներկայացվող պահանջների ապահովման համար նախատեսվում է օգտագործել տեխնոլոգիաներ, որոնք ամրագրված են ՀՍՏ ԻՍՕ/ԻԷԿ 27002-27008 ստանդարտներում, սակայն անհրաժեշտ է հաշվարկել, թե ինչ ֆինանսական պարտավորություններ կարող է առաջացնել նման պահանջի կիրառումը:
	Ընդունվել է: 

Ընդունվել է: 

Ընդունվել է: 

Չի ընդունվել: 


	Որոշման նախագծի հավելվածի 3-րդ կետը խմբագրվել է:

Որոշման նախագծի հավելվածի 3-րդ կետը խմբագրվել է:

Որոշման նախագծի հավելվածի 2-րդ կետը խմբագրվել է:

Քանի որ, կայքի կառուցման և սպասարկման համար հիմնարար և սկզբունքային պահանջ է հանդիսանում ՀՍՏ ԻՍՕ/ԻԷԿ 27002-27008 կիռարումը, որը նախագծում իսկզբանե նախատեսված է եղել: Ուստի  շահագրգիռների կողմից ներկայացված ֆինանսական հաշվարկներում արդեն իսկ ներառված են վերը նշված ստանդարտի կիրառումը: 

	Խոսքի ազատության պաշտպանության 

կոմիտե

13.09.2013թ. 

99/09-13


	ՀՀ ՊԵՏԱԿԱՆ ՄԱՐՄԻՆՆԵՐԻ ՊԱՇՏՈՆԱԿԱՆ ԿԱՅՔԵՐՈՒՄ ՏԵՂԱԴՐՎԵԼԻՔ  ԱՆՀՐԱԺԵՇՏ  ՏԵՂԵԿՈՒԹՅՈՒՆՆԵՐԻ  ՑԱՆԿ
1. Ընդհանուր տեղեկություններ պետական մարմնի (ՊՄ) մասին
· Տեղեկություններ ՊՄ-ի ղեկավարության մասին (ղեկավարի և տեղակալների անուն, ազգանուն, իրավասությունների նկարագրությունը),
· ՊՄ-ի ընդհանուր կոնտակտային տեղեկություններ (լրիվ անվանումը, այն մարմնի (մարմիների) անվանումը, որոնց իրավահաջորդն է ՊՄ-ը, փոստային հասցեն, տեղեկատու ծառայության հեռախոսահամարը, ընդարձակ հեռախոսային տեղեկատու, ֆաքսի համարը, էլեկտրոնային փոստի հասցեն), 
· ՊՄ-ի կայքում պետական իշխանության ենթագերատեսչական մարմինների լրիվ կամ կրճատ անվանումների ցուցակը,
· պետական իշխանության ենթագերատեսչական մարմինների պաշտոնական կայքերին հղումները,
· ՊՄ գործունեության հիմքերը (իրավասությունների, խնդիրների եւ գործառույթների նկարագրությունը)։ 
2. ՊՄ –ի կառուցվածքը
·   կառուցվածքի գրաֆիկական պատկերը եւ/կամ նկարագրությունը, 
· կառուցվածքային ստորաբաժանումների ցանկը, 
· կառուցվածքային ստորաբաժանումների իրավասությունների, խնդիրների,   գործառույթների նկարագրությունը, 
· ստորաբաժանումների ղեկավարների անուն-ազգանունները, 
· ստորաբաժանումների հեռախոսահամարները, 

· տեղեկություններ ՊՄ-ի տարածքային մարմինների մասին (տարածքային մարմինների   ցանկը, իրավասությունների, խնդիրների, գործառույթների նկարագրությունը, ղեկավարների անուն-ազգանունները, փոստային հասցեները, տարածքային մարմինների հեռախոսահամարները և էլեկտրոնային փոստերի հասցեները), 
· տեղեկություններ՝ ՊՄ-ի խորհրդատվական եւ խորհրդակցական, այդ թվում՝ հասարակական մարմինների մասին (ցանկը, խորհրդատվական եւ խորհրդակցական մարմինների ղեկավարների անուն-ազգանունները, կազմերը, նիստերի արձանագրությունները և նիստերի որոշումների նկարագրությունը)
· տվյալներ ՊՄ-ին ենթակա (ենթագերատեսչական) կազմակերպությունների մասին (ցանկը,  իրավասությունների, խնդիրների, գործառույթների նկարագրությունը, ղեկավարների անուն-ազգանունները, փոստային հասցեները, հեռախոսահամարները և էլեկտրոնային փոստերի հասցեները),
· տեղեկություններ ՊՄ-ի արտասահմանյան ներկայացուցչությունների մասին (ցանկը,  ստեղծման նպատակների եւ գործունեության հիմնական տեսակների նկարագրությունը, ղեկավարների անուն-ազգանունները, փոստային հասցեները, հեռախոսահամարները և էլեկտրոնային փոստերի հասցեները)։
3. Տեղեկություններ ՊՄ-ի տեղեկատվական ռեսուրսների մասին 
· Հանրամատչելի տեղեկատվական համակարգերի (տվյալների բանկ, տվյալների բազաներ, ռեեստրներ, կադաստրներ, դասակարգումներ) ցանկը,
· ՊՄ-ի տնօրինության տակ գտնվող ընդհանուր օգտագործման տեղեկատվական համակարգերի եւ դրանց օգտագործման կարգի նկարագրությունը,
· ՊՄ-ի տեղեկատվական ռեսուրսներից օգտվելու վերաբերյալ ֆիզիկական եւ իրավաբանական անձանց հարցումների ձեւակերպման, առաքման, ստացման եւ քննարկման կարգը,
· ՊՄ-ի կողմից տրամադրվող տեղեկատվական ծառայությունների նկարագրությունը եւ տեղեկություններ ստանալու կարգը:
4. Տեղեկություններ ՊՄ-ի գործունեության մասին` իր հիմնական իրավասությունների ոլորտում 
5. ՊՄ-ի ղեկավարի  և տեղակալների  պաշտոնական ելույթների, հայտարարությունների տեքստերը ,

· տեղեկություններ ղեկավարի  և տեղակալների այցելությունների եւ աշխատանքային այցերի մասին, 
· տեղեկություններ այն միջոցառումների մասին, որոնց մասնակցել է ՊՄ-ի ղեկավարը /տեղակալը/,  

· հաշվետվություններ եւ զեկույցներ՝ ՊՄ-ի գործունեության մասին, 
· ՊՄ-ի գործունեության մասին տեղեկատվական բնույթի տեսություններ,
· տվյալներ՝ ՊՄ-ի իրավասության ոլորտների իրավիճակն ու դինամիկան բնութագրող հիմնական ցուցանիշների մասին, 
· հավաքած եւ մշակած պաշտոնական վիճակագրական տեղեկատվություն,
· տեղեկություններ՝ ուրիշ պետական մարմինների, հասարակական միավորումների, քաղաքական կուսակցությունների, արհեստակցական միությունների եւ այլ կազմակերպությունների հետ ՊՄ-ի համագործակցության մասին, 
· տեղեկություններ՝  միջազգային կազմակերպությունների հետ ՊՄ-ի համագործակցության մասին,
· տեղեկություններ համազգային ծրագրերի իրականացմանը մասնակցության վերաբերյալ (ծրագրերի ցանկը, որոնց մասնակցում է ՊՄ-ը, տեղեկություններ համազգային ծրագրերի իրականացման շրջանակներում անցկացվող միջոցառումների մասին, տեղեկություններ (հաշվետվություններ) համազգային ծրագրերի իրականցման մասին), 

· տեղեկություններ  իր իրավասությունների շրջանակներում ՊՄ-ի կողմից  իրականացված ստուգումների մասին,
· տեղեկություններ ՊՄ-ում  իրականացված ստուգումների մասին,
· տեղեկություններ ՊՄ-ի իրավասության ոլորտում արտակարգ իրավիճակների կանխարգելման եւ վերացման միջոցառումների մասին (արտակարգ իրավիճակների կանխարգելման եւ վերացման միջոցառումների ցանկը, կանխարգելման եւ վերացման առաջարկություններ (ռեկոմենդացիաներ),
·         տեղեկություններ՝ ՊՄ-ի եւ նրա պաշտոնատար անձանց որոշումները կամ գործողությունները (անգործությունը) վիճարկելու մասին (վարչական և դատական կարգի նկարագրությունը, դատական որոշումների ցանկը, որոշումների տեքստերը, որոշումներն ուժի մեջ մտնելու մասին տվյալները),
·         տեղեկություններ ՊՄ-ի կողմից իր իրավասությունների սահմաններում իրականացրած պետական փորձաքննությունների մասին (նկարագրությունը և արդյունքները)։
6. Օրենսդրությունը եւ ՊՄ-ի իրավաստեղծ գործունեությունը 
· Նորմատիվ իրավական ակտեր (ՆԻԱ), որոնք սահմանում են ՊՄ-ի իրավասությունները, խնդիրները, գործառույթները, կանոնակարգը /կանոնադրությունը (տեքստը),  
· ՊՄ-ի խորհրդատվական եւ խորհրդակցական, այդ թվում՝ հասարակական մարմինների իրավասությունն ու նրանց կազմերը կարգավորող ՆԻԱ տեքստերը, 
· ներքին կառուցվածքը հաստատող ՆԻԱ տեքստերը,
· յուրաքանչյուր կառուցվածքային ստորաբաժանման կանոնադրությունը հաստատող ՆԻԱ տեքստերը,
· ՊՄ-ի յուրաքանչյուր տարածքային մարմնի  կանոնադրությունը հաստատող ՆԻԱ տեքստը,
· ենթագերատեսչական կազմակերպություններ ստեղծելու եւ/կամ նրանց կանոնադրությունները հաստատելու մասին ՆԻԱ տեքստերը,

· արտասահմանյան ներկայացուցչություններ ստեղծելու եւ/կամ նրանց կանոնադրությունները հաստատելու մասին ՆԻԱ տեքստերը,

· ՊՄ-ի եւ նրա իրավանախորդ պետական մարմինների արձակած ակտերը (ակտերի տեքստերը) ,

· ՆԻԱ, որոնք սահմանում են ՊՄ-ի տրամադրության տակ գտնվող տեղեկատվական ռեսուրսների ստեղծման եւ օգտագործման կարգը,
· ՊՄ-ի կողմից մշակվող օրենքների նախագծեր (տեքստերը և հիմնավորումները),
· ենթաօրենսդրական նորմատիվ իրավական ակտերի նախագծերի  և հիմնավորումների տեքստերը, 
· ՊՄ-ի գործունեության ոլորտին վերաբերող օրենքներ, կառավարության որոշումներ, նախագահի հրամանագրեր (տեքստերը),
· ՆԻԱ՝ պետական նպատակային այն ծրագրերի հաստատման մասին, որոնց պատվիրատուն կամ կատարողը ՊՄ-ն է,

· ՆԻԱ, որոնք սահմանում են ֆիզիկական եւ իրավաբանական անձանց կողմից ՊՄ-ին ընդհանուր հարցերով, այդ թվում՝ տեղեկատվություն ստանալու հարցումով, դիմելու կարգը (տեքստը),
· ՆԻԱ, որոնք սահմանում են ֆիզիկական եւ իրավաբանական անձանց իրավունքների, ազատությունների եւ օրինական շահերի ապահովման նպատակով ՊՄ-ի կողմից իրականացվող թույլատրական եւ իշխանական գործողությունների  (լիցենզավորում, գրանցում, հաշվառում եւ հաշվառումից հանում, հավատարմագրում, հայտարարագրերի ընդունում եւ այլն),  կարգը,

· ՆԻԱ, որոնք սահմանում են ՊՄ-ում հանցագործությունների եւ պատահարների մասին հայտարարությունների/դիմումների ընդունման կարգը,

· ՆԻԱ, որոնք կարգավորում են ՊՄ-ում մրցույթների, գնանշումների եւ աճուրդների անցկացումը (տեքստը),

· ՆԻԱ, որոնք սահմանում են ՊՄ-ում պետական ծառայության ընդունվելու եւ թափուր պետական պաշտոնները զբաղեցնելու համար մրցույթներ անցկացնելու կարգը (տեքստը),
· ՆԻԱ, որոնք սահմանում են ՊՄ-ի եւ նրա պաշտոնատար անձանց որոշումների եւ գործողությունների վիճարկման, ինչպես նաեւ ՆԻԱ-ը չեղյալ համարելու կարգը (տեքստը),
· ՆԻԱ, որոնք կարգավորում են ՊՄ-ի իրավասությունների ոլորտում արտակարգ իրավիճակների կանխարգելման եւ վերացման հարցերը (տեքստը)։ 
7. Ֆիզիկական եւ իրավաբանական անձանց իրավունքների, ազատությունների եւ օրինական շահերի պաշտպանության ուղղությամբ ՊՄ-ի գործունեության կարգը  

· Ֆիզիկական եւ իրավաբանական անձանց հետ ՊՄ-ի իրավասությունների շրջանակներում բացատրական աշխատանքներ տանելու վերաբերյալ նյութերը (խորհրդատվություններ, բացատրություններ, ինֆորմացիոն հաղորդագրություններ եւ այլն), 

· քաղաքացիների ընդունելության գրաֆիկը,
· ֆիզիկական եւ իրավաբանական անձանց դիմումների տեսություն/վերլուծություն,
· ֆիզիկական եւ իրավաբանական անձանցից ընդհանուր հարցերով դիմումների (այդ թվում՝ տեղեկատվություն տրամադրելու հարցումների) ընդունման կարգի նկարագրությունը,
·  ֆիզիկական եւ իրավաբանական անձանցից ստացվող ընդհանուր հարցերով դիմումների (այդ թվում՝ տեղեկատվություն տրամադրելու հարցումների) քննարկման կարգի եւ ժամկետների նկարագրությունը,
· ուղղակիորեն կայքից դիմումն ուղարկելու հնարավորությունը,
· տեղեկություններ՝ ՊՄ-ի կողմից իրականացվող թույլատրական եւ իշխանական գործողությունների մասին, 

· անձանց այն շրջանակի նկարագրությունը, որոնք լիազորված են դիմելու ՊՄ-ին՝ վերջինիս կողմից իրականացվող թույլատրական եւ իշխանական գործողությունները կատարելու համար, 
· թույլատրական եւ իշխանական գործողությունների կատարման ժամկետների նկարագրությունները ,
· տեղեկատվություն՝ ՊՄ-ի կողմից իրականացվող թույլատրական եւ իշխանական գործողությունների վճարովի լինելու մասին,
· տեղեկություններ՝ ՊՄ-ի թույլատրական եւ իշխանական գործողությունների կատարումը մերժելու կամ դադարեցնելու չափանիշների մասին,
· ֆիզիկական եւ իրավաբանական անձանց կողմից թույլատրական եւ իշխանական գործողություններ կատարելու համար ՊՄ-ին դիմելու կարգի նկարագրությունը (այդ թվում՝ կոնտակտային տեղեկությունները) ,
· ՀՀ օրենսդրությամբ եւ նորմատիվ իրավական ակտերով սահմանված դիմումների ձեւերը, որոնք ընդունվում են ՊՄ-ի կողմից՝ թույլատրական եւ իշխանական գործողություններ կատարելու համար (դիմումի յուրաքանչյուր ձեւը լրացնելու հրահանգները, դիմումին անհրաժեշտաբար կցվող փաստաթղթերի ցանկերը) ,
· ՊՄ-ի կողմից թույլատրական եւ իշխանական գործողություններ կատարելուն ուղղված  դիմումի համար անհրաժեշտ փաստաթղթերին ներկայացվող պահանջների ցանկը,
·  պետական տուրքի եւ գանձույթների վճարման ռեկվիզիտները, 
· ՊՄ-ի այն պաշտոնյաների անուն-ազգանունները, հեռախոսահամարները, ովքեր պատասխանատու են թույլատրական եւ իշխանական գործողությունները կատարելու համար, 
· Ֆիզիկական եւ իրավաբանական անձանց հետ ՊՄ-ի աշխատանքային գրաֆիկը՝ կապված թույլատրական եւ իշխանական գործողությունները կատարելու հետ,
· ՊՄ-ում հանցագործությունների եւ պատահարների մասին հաղորդումների ընդունման սահմանված կարգը:
8. ՊՄ-ում մրցույթների, աճուրդների եւ գնանշումների անցկացման, ինչպես նաեւ կնքված պետական պայմանագրերի (կոնտրակտների) մասին տեղեկատվություն  
· Աճուրդների մասին տեղեկատվական հաղորդագրությունների ցանկը,
· հղում ՀՀ այն պաշտոնական կայքին, որտեղ տեղադրվում են պատվերների տեղաբաշխման մասին տեղեկությունները,
·  ՊՄ-ում եւ ենթագերատեսչական կազմակերպություններում աճուրդների անցկացման պլանը,

· ֆիզիկական եւ իրավաբանական անձանց հետ ՊՄ-ի կնքած քաղաքացիա-իրավական պայմանագրերի ցանկը /պայմանագրերի էական պայմանները/:
9. ՊՄ-ի կադրային ապահովումը 
· թափուր պաշտոնների ցանկը, 
· թափուր պաշտոնների հավակնորդներին ներկայացվող որակական պահանջները,
· քաղաքացիական ծառայության անցնելու կարգը,
· թափուր պետական պաշտոնները զբաղեցնելու համար մրցույթների անցկացման կարգը,
· թափուր պետական պաշտոնները զբաղեցնելու համար քաղաքացիների դիմումների ներկայացման կարգը,
· թափուր պետական պաշտոնները զբաղեցնելու համար անցկացված մրցույթների արդյունքները,
· թափուր պետական պաշտոնները զբաղեցնելու համար անցկացված մրցույթների արդյունքները բողոքարկելու կարգը:
10. Բյուջեն, Ֆինանսները  
· Տեղեկություններ`  բյուջեն կատարելու մասին, 
· տեղեկություններ` տվյալ տարում ՊՄ-ի գործունեության ապահովման համար հատկացված բյուջետային միջոցների ընդհանուր գումարի մասին։ 
11.  Տեղեկատվության ընկալման հարմարության չափորոշիչներ
· պաշտոնական կայքի քարտեզի առկայությունը,
·  կայքում տեքստային որոնման գործառույթի առկայությունը, 
· կայքում ընդարձակ որոնման գործառույթի առկայությունը,
· կայքում զետեղված ՆԻԱ-ի տվյալների բազայում որոնման գործառույթի առկայությունը,
· կայքից ներբեռնելու համար մատչելի փաստաթղթերի ձեւաչափերի մասին նշումները,
· կայքից ներբեռնելու համար մատչելի փաստաթղթերի չափսերի մասին նշումները,
· «Տպելու համար» տարբերակի առկայությունը,
· պաշտոնական կայքի գրանցումը ինտերնետի հիմնական որոնման համակարգերում  (Yahoo, Google),

· գործունեության թեմաներով նորությունների ժապավենի առկայությունը,
· անմիջականորեն կայքից թուլյատրական եւ իշխանական գործողությունների կատարման համար դիմումի ձեւի լրացման եւ տպագրման հնարավորությունը,
· դիմումների ձևերի հետ աշխատելու ծրագրերի դիստրիբուտների առկայությունը (անվճար ծրագրային ապահովում),

· կայքում տեղեկությունների թարմացմանը հետեւելու հնարավորությունը, 

· կայքում նորությունների բաժանորդագրության հնարավորությունը,
· գործունեության մասին պատմական ակնարկը,
·  «Հարցուպատասխան» խորագրի առկայությունը, 
· հասարակական կարծիքի հարցում,
· հիմնական բաժինների առկայությունը՝ օտար լեզուներով,
· ըստ նպատակային խմբերի հետաքրքրությունների՝ կայքի բաժինների տարանջատում,
·        գլխավոր էջ անցնելու հնարավորություն,

· պաշտոնական կայքի web-մաստերի եւ կայքը պատրաստողի էլեկտրոնային փոստի հասցեները՝ տեխնիկական դիտողություններն ուղարկելու համար,
· ՊՄ-ի պաշտոնական կայքում ֆիզիկական կամ իրավաբանական անձանց, ապրանքների, աշխատանքների եւ ծառայությունների գովազդի (այդ թվում՝ թաքնված) բացակայությունը:  
	Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Չի ընդունվել: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Չի ընդունվել: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է: 

Ընդունվել է:

Ընդունվել է: 

Ընդունվել է: 

Ընդունվել է: 

Ընդունվել է: 

Չի ընդունվել: 

Ընդունվել է: 

Ընդունվել է: 

Ընդունվել է: 

Չի ընդունվել: 

Չի ընդունվել:

 Ընդունվել է: 

Ընդունվել է: 

Ընդունվել է: 

Ընդունվել է: 

	Որոշման նախագծի հավելվածի 9-րդ կետի 17-րդ ենթակետը խմբագրվել է:

Որոշման նախագծի հավելվածի 9-րդ կետի 1-ին ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 1-ին ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 24-րդ ենթակետը խմբագրվել է:

Որոշման նախագծի հավելվածի 9-րդ կետի 1-ին ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 1-ին ենթակետը խմբագրվել է:

Որոշման նախագծի հավելվածի 9-րդ կետի 1-ին ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 1-ին ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 17-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 1-ին ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 1-ին ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 12-րդ ենթակետը խմբագրվել է:

Որոշման նախագծի հավելվածի 9-րդ կետի 1-ին ենթակետով արդեն իսկ կարգավորված էր:
Քննարկման արդյունքում առաջարկությունը հանվել է:

Որոշման նախագծի հավելվածի 9-րդ կետի 15-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 15-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 15-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 8-րդ ենթակետը խմբագրվել է:

Որոշման նախագծի հավելվածի 9-րդ կետի 10-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 11-րդ ենթակետով արդեն իսկ կարգավորված էր:
Քանի որ, որոշման նախագծի հավելվածի 9-րդ կետի 11-րդ ենթակետով արդեն իսկ կարգավորված է:
Որոշման նախագծի հավելվածի 9-րդ կետի 7-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 7-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 14-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 14-րդ ենթակետով արդեն իսկ կարգավորված էր:
Քննարկման արդյունքում առաջարկությունը հանվել է:

Որոշման նախագծի հավելվածի 9-րդ կետի 12-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 3-րդ ենթակետը խմբագրվել է:

Որոշման նախագծի հավելվածի 9-րդ կետի 13-րդ ենթակետը խմբագրվել է:

Որոշման նախագծի հավելվածի 9-րդ կետի 13-րդ ենթակետը խմբագրվել է:

Որոշման նախագծի հավելվածի 9-րդ կետի 4-րդ ենթակետը խմբագրվել է:

Որոշման նախագծի հավելվածի 9-րդ կետի 8-րդ ենթակետը խմբագրվել է:

Որոշման նախագծի հավելվածի 9-րդ կետի 5-րդ ենթակետը խմբագրվել է:

Որոշման նախագծի հավելվածի 9-րդ կետի 2-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 2-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 2-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 2-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 2-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 2-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 2-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 2-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 12-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 6-րդ ենթակետը խմբագրվել է:

Որոշման նախագծի հավելվածի 9-րդ կետի 6-րդ ենթակետը խմբագրվել է:

Որոշման նախագծի հավելվածի 9-րդ կետի 2-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 2-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 2-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 2-րդ ենթակետով արդեն իսկ կարգավորված էր:

Քննարկման արդյուքում առաջարկությունը հանվել է:

Որոշման նախագծի հավելվածի 9-րդ կետի 28-րդ ենթակետը խմբագրվել է:

Որոշման նախագծի հավելվածի 9-րդ կետի 9-րդ ենթակետը խմբագրվել է:

Որոշման նախագծի հավելվածի 9-րդ կետի 8-րդ ենթակետը խմբագրվել է:

Քննարկման արդյունքում առաջարկությունը հանվել է:

Քննարկման արդյունքում առաջարկությունը հանվել է:

Որոշման նախագծի հավելվածի 9-րդ կետի 22-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 20-րդ ենթակետը խմբագրվել է:

Որոշման նախագծի հավելվածի 9-րդ կետի 8-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 8-րդ ենթակետով արդեն իսկ կարգավորված էր:

Որոշման նախագծի հավելվածի 37-րդ կետի 4-րդ ենթակետը խմբագրվել է:

Որոշման նախագծի հավելվածի 9-րդ կետի 8-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 8-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 8-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 8-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 8-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 8-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 8-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 8-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 21-րդ ենթակետը խմբագրվել է:

Որոշման նախագծի հավելվածի 9-րդ կետի 17-րդ ենթակետով արդեն իսկ կարգավորված էր:

Քննարկման արդյունքում առաջարկությունը հանվել է:

Քննարկման արդյունքում առաջարկությունը հանվել է:

Որոշման նախագծի հավելվածի 9-րդ կետի 27-րդ ենթակետը խմբագրվել է:

Որոշման նախագծի հավելվածի 9-րդ կետի 27-րդ ենթակետը խմբագրվել է:

Որոշման նախագծի հավելվածի 9-րդ կետի 27-րդ ենթակետը խմբագրվել է:

Որոշման նախագծի հավելվածի 9-րդ կետի 27-րդ ենթակետը խմբագրվել է:

Որոշման նախագծի հավելվածի 9-րդ կետի 9-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 9-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 9-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 9-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 9-րդ ենթակետով արդեն իսկ կարգավորված էր:

Որոշման նախագծի հավելվածի 9-րդ կետի 9-րդ ենթակետը խմբագրվել է:

Որոշման նախագծի հավելվածի 9-րդ կետի 9-րդ ենթակետը խմբագրվել է:

Որոշման նախագծի հավելվածի 9-րդ կետի 27-րդ ենթակետը խմբագրվել է:

Որոշման նախագծի հավելվածի 9-րդ կետի 27-րդ ենթակետը խմբագրվել է:

Որոշման նախագծի հավելվածի 34-րդ կետի 2-րդ ենթակետի բ) պարբերությամբ արդեն իսկ կարգավորված էր: 

Որոշման նախագծի հավելվածի 37-րդ կետի 3-րդ ենթակետով արդեն իսկ կարգավորված էր: 

Որոշման նախագծի հավելվածի 37-րդ կետի 3-րդ ենթակետով արդեն իսկ կարգավորված էր: 

Որոշման նախագծի հավելվածի 9-րդ կետի 2-րդ ենթակետը խմբագրվել է:

Որոշման նախագծի հավելվածի 39-րդ կետի 4-րդ ենթակետով արդեն իսկ կարգավորված էր: 

Որոշման նախագծի հավելվածի 39-րդ կետի 4-րդ ենթակետով արդեն իսկ կարգավորված էր:

Որոշման նախագծի հավելվածի 42-րդ կետը խմբագրվել է:

Քննարկման արդյունքում առաջարկությունը հանվել է: 

Քննարկման արդյունքում առաջարկությունը հանվել է: 

Որոշման նախագծի հավելվածի 37-րդ կետի 4-րդ ենթակետը խմբագրվել է:

Քննարկման արդյունքում առաջարկությունը հանվել է: 

Որոշման նախագծի հավելվածի 23-րդ կետի 4-րդ ենթակետով արդեն իսկ կարգավորված էր:

Քննարկման արդյունքում առաջարկությունը հանվել է: 

Որոշման նախագծի հավելվածի 9-րդ կետի 1-ին ենթակետով արդեն իսկ կարգավորված էր:

Որոշման նախագծի հավելվածի 37-րդ կետի 5-րդ ենթակետը խմբագրվել է:

Քննարկման արդյունքում առաջարկությունը հանվել է: 

Որոշման նախագծի հավելվածի 13-րդ կետով արդեն իսկ կարգավորված էր:

Քննարկման արդյունքում առաջարկությունը հանվել է: 

Որոշման նախագծի հավելվածի 38-րդ կետի 3-րդ ենթակետով արդեն իսկ կարգավորված էր:

Որոշման նախագծի հավելվածի 45-րդ կետի 2-րդ ենթակետի ա) պարբերությամբ արդեն իսկ կարգավորված էր:

Որոշման նախագծի հավելվածի 12-րդ կետը խմբագրվել է:

	· Հավելվածի 2-րդ կետում ավելացնել “բովանդակությանը” բառը, և վերաշարադրել այսպես. “Սույն որոշումը տարածվում է Հայաստանի Հանրապետության կառավարության և պետական մարմինների պաշտոնական կայքերի կառուցվածքին, բովանդակությանը, ոճին և ձևավորմանը”: 
·  Հավելվածի 5-րդ կետում ավելացնել “մատչելի” բառը, և վերաշարադրել  այսպես. “Պաշտոնական կայքում տեղադրված տեղեկատվությունը պետք է լինի մատչելի, արդիական, հավաստի, ամբողջական և անվճար”: 

· Հավելվածի 9-րդ կետի 8) մասում ավելացնել “տեղեկություն ստանալու” բառակապակցությունը, և վերաշարադրել  այսպես. “պետական մարմնին ներկայացվող` օրենսդրությամբ և այլ նորմատիվ իրավական ակտերով սահմանված դիմումների, տեղեկություն ստանալու հարցումների և այլ փաստաթղթերի օրինակելի ձևերը, դրանց լրացման վերաբերյալ ցուցումները, ինչպես նաև պաշտոնատար անձանց գործողությունների (անգործությունների) վարչական և քրեական կարգով վիճարկելու կարգը”:

· Հավելվածի 9-րդ կետի 20) մասում ավելացնել “տեղեկություն ստանալու հարցումների” բառակապակցությունը, և վերաշարադրել  այսպես. “ֆիզիկական և իրավաբանական անձանց դիմումների, տեղեկություն ստանալու հարցումների տեսություն կամ վերլուծություն”:

· Հավելվածի 9-րդ կետում ավելացնել 30) մաս, որով սահմանել. ““Տեղեկատվության ազատության մասին” ՀՀ օրենքի 7-րդ հոդվածի 2-րդ եւ 3-րդ մասերով սահմանված այն տեղեկությունները, որոնք թվարկված չեն սույն մասին 1-29-րդ կետերում:
· Հավելվածում ավելացնել 9.1 կետ, որով սահմանել. “Կայքը պետք է ունենա “Տեղեկատվության ազատություն” առանձին բաժին, որտեղ հրապարակվում են.

· “Տեղեկատվության ազատության մասին” ՀՀ օրենքը, 
· Օրենքի 7-րդ հոդվածի 3-րդ մասով սահմանված պարտադիր հրապարակման ենթակա տեղեկությունների ցանկը` ակտիվ հղումներով դրանց համապատասխանող կայքի այլ բաժիններին,
· Օրենքի կիրառման մեկնաբանությունների “12 հարց ու պատասխան” ձեռնարկը, 
· Պաշտոնական կայքի բովանդակության պատասխանատու բաժնի/անձի տվյալները (անվանում, հեռախոսահամար, էլ. փոստի հասցե),

· Տեղեկություն ստանալու հարցման ձևանմուշը,
· Տվյա մարմնին ուղարկված տեղեկություն ստանալու հարցումների վիճակագրական տվյալներ”:

· Հավելվածում ավելացնել 10.1 կետ, որով սահմանել. “Անկախ սույն որոշման 10-րդ կետով նախատեսված պայմանից` սույն որոշման 9-րդ կետով սահմանված տեղեկությունները կայքում պարտադիր հրապարակվում են “Տեղեկատվության ազատության մասին” ՀՀ օրենքի 7-րդ հոդվածի 2-րդ մասով եւ 8-րդ հոդվածի 3-րդ մասով սահմանված դեպքերում:”

· Հավելվածի 13-րդ կետից հանել “ռուսերեն և անգլերեն, նաև այլ” բառերը, և վերաշարադրել այսպես. “Պաշտոնական կայքում տեղադրվող տեղեկատվությունը հրապարակվում է պարտադիր հայերեն և առնվազն մեկ օտար լեզվով, իսկ անհրաժեշտության դեպքում` մեկից ավելի օտար լեզուներով”:
	Ընդունվել է:
Չի ընդունվել:

Ընդունվել է:

Ընդունվել է:

Չի ընդունվել:

Չի ընդունվել:

Չի ընդունվել:

Չի ընդունվել:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:


	Որոշման նախագծի հավելվածի 2-րդ կետը խմբագրվել է:

Քանի որ, որոշման նախագիծը ուղղված է մատչելիությանը, իսկ <<մատչելի>> բառի ընդունումը ենթադրվում է, որ կտա տարաբնույթ մեկնաբանությունների տեղիք:

Որոշման նախագծի հավելվածի 9-րդ կետի 8-րդ ենթակետը խմբագրվել է:

Որոշման նախագծի հավելվածի 9-րդ կետի 20-րդ ենթակետը խմբագրվել է:

Քանի որ, <<Տեղեկատվության ազատության մասին>> ՀՀ օրենքի 7-րդ հոդվածի 2-րդ կետով ներկայացված տեղեկատվության հրապարակումը պարտադիր է և սահմանված է օրենքով, իսկ  7-րդ հոդվածի 3-րդ մասերով սահմանված տեղեկատվությունը ըստ էության առկա է սակայն կան նաև կետեր որոնք ոչ բոլոր գերատեսչություններին են վերաբերվում, ուստի առաջարկությունը նպատակահարմար չի ընդունել:

Քանի որ, <<Տեղեկատվության ազատության մասին>> ՀՀ օրենքով սահմանված հրապարակման ենթակա տեղեկատվությունը ըստ էության առկա է որոշման նախագծի տարբեր բաժիներում, ուստի առանձին բաժին ունենալը գտնում եմ ոչ նպատակահարմար:

Քանի որ, <<Տեղեկատվության ազատության մասին>> ՀՀ օրենքի 7-րդ հոդվածի 3-րդ մասերով սահմանված տեղեկատվությունը ըստ էության առկա է որոշման նախագծի տարբեր բաժիներում, ուստի տեղեկությունների ցանկի սահմանումը գտնում եմ ոչ նպատակահարմար:
Քանի որ, անհասկանալի է ինչ ձեռնարկի մասին է նախանշվում առաջարկությամբ, հաշվի առնելով այբ հանգամանքը, որ ՀՀ կառավարության կողմից նման ձեռնարիկ չի սահմանվել: 
Որոշման նախագծի հավելվածի 18-րդ կետով արդեն իսկ կարգավորված էր:
Որոշման նախագծի հավելվածի 9-րդ կետի 8-րդ ենթակետով արդեն իսկ կարգավորված էր:
Որոշման նախագծի հավելվածի 9-րդ կետի 8-րդ ենթակետով արդեն իսկ կարգավորված էր:
Որոշման նախագծի հավելվածի 11-րդ կետը խմբագրվել է:

Որոշման նախագծի հավելվածի 14-րդ կետը խմբագրվել է:



	ՀՀ էկոնոմիկայի նախարարություն 

(էլեկտրոնային փոստ)


	Որոշման նախագծի 26-րդ կետի 5-րդ և 6-րդ ենթակետերում արդյունավետության և որակի գնահատումը ինչ չափանիշներով է իրականացվում:

Որոշման նախագծի 35-րդ կետի 1-ին 5-րդ և 6-րդ ենթակետերում հստակեցնել, թե կարգավիճակ ասելով, ինչ է ենթադրվում:

Հաշվի առնելով VII/50/2)/դ  կետով նախատեսված պահանջները, այս կետի իրականացման համար պահանջվում է  SSL (https) սերտիֆիկատ (կայքը գտնվում է ԱԱԾ սերվերներում): Սերտիֆիկատի գնման և տեղադրման գործընթացը պահանջում է մոտ 6 ամիս ժամանակ:
	Ընդունվել է:

Ընդունվել է:

Ընդունվել է ի գիտություն:


	Կարգավորվում է որոշման նախագծի հավելվածի 47-րդ կետում սահմանված պահանջներով:
Կարգավիճակը մարմնի կամ կազմակերպության  կազմակերպչաիրավական ձևն է:



	ՀՀ կրթության և գիտության նախարարության աշխատակազմի հասարակայնության հետ կապերի և տեղեկատվության վարչության
(էլեկտրոնային փոստ)


	<Ինֆորմացիայի ազատության կենտրոն>-ի առաջարկությունների վերաբերյալ ներկայացնում ենք ՀՀ ԿԳՆ աշխատակազմի հասարակայնության հետ կապերի և տեղեկատվության վարչության նկատառումները.

1. Հավելվածի 5-րդ կետում առաջարկվող <մատչելի> բառը կարծում ենք անընդունելի է, քանի որ բառը չունի իր հստակ բացատրությունը, այն կարող է շահարկումների տեղիք տալ

2. Անընդունելի ենք համարում հավելվածի 9.1 կետի ավելացումը:
	Ընդունվել է: 

Ընդունվել է:
	

	ՀՀ էներգետիկայի և բնական պաշարների նախարարություն
(էլեկտրոնային փոստ)


	ՀՀ էներգետիկայի և բնական պաշարների նախարարության կայքը ՀՀ կառավարության Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծով ներկայացված պահանջներին լիովին համապատասխանեցնելու համար անհրաժեշտ է կատարել արտաքին ձևավորման, ծրագրային, ինչպես նաև բովանդակային փոփոխություններ: Այդ աշխատանքների համար պետք է լրացուցիչ ֆինանսավորում, որը նախարարության բյուջեով նախատեսված չէ: Դանից բացի անհրաժեշտ է նաև լրացուցիչ երկու հաստիք, կայքի տեխնիկական և բովանդակային սպասարկման համար: Անհրաժեշտ ֆինանսկան միջոցները 2500 /հազ. դրամ/:
	Ընդունվել է:
	Ներառվել է ՀՀ հանրապետական գործադիր մարմինների պաշտոնական կայքերի վերաբերյալ տեղեկանք-հիմնավորման 8-րդ կետում: 

	ՀՀ  Հանրային  ծառայությունները կարգավորող հանձնաժողով
(էլեկտրոնային փոստ)


	 ՀՀ  Հանրային  ծառայությունները կարգավորող հանձնաժողովի գործող պաշտոնական կայքը՝  իր  ծրագրային, կառուցվածքային, տեխնիկական, բովանդակային նկարագրով,  հնարավորություն չի ընձեռում՝ ապահովելու «Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները»  ՀՀ  կառավարության որոշման նախագծով նախատեսված պայմանները: Կարևորելով  պետական մարմինների պաշտոնական կայքերին ներկայացվող նվազագույն, միասնական  ձևաչափի ստեղծման անհրաժեշտությունը,  գործընթացի հետ կապված,  ՀԾԿՀ-ն առաջարկում է՝   

1.  Նախագծից  հանել  ռուսերեն և անգլերեն պարտադիր թարգմանություն պահանջը, այն վերաձևակերպել  նյութերի  վերնագրերի թարգմանություն՝ ըստ անհրաժեշտության: 

2. Նկատի ունենալով «Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները» ծրագրի իրականացման հետ կապված մի շարք խնդիրներ՝ առաջարկում ենք  երկարաձգել  ժամանակացույցը՝  մինչև մեկ տարի:
	Ընդունվել է: 

Չի ընդունվել:
	Որոշման նախագծի հավելվածի 14-րդ կետը խմբագրվել է:

Քանի որ, որոշման նախագծի 2-րդ կետի պահանջը վերաբերվում է միայն հանրապետական գործադիր մարմիններին :

	ՀՀ Տնտեսական մրցակցության պաշտպանության պետական հանձնաժողով
(էլեկտրոնային փոստ)


	Տեղեկացնում ենք, որ "Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին" ՀՀ կառավարության որոշման նախագծի լրամշակված տարբերակը քննարկվել է ՀՀ Տնտեսական մրցակցության պաշտպանության պետական հանձնաժողովում: Ընդհանուր առմամբ դրանց կիրառման հետ կապված խնդիրներ չկան, առավել ևս, որ  ներկայացվող պահանջների հիմնական մասն արդեն իսկ ընդգրկված է ՀՀ ՏՄՊՊՀ գործող կայքում: 

Սակայն, ինպես արդեն Ձեզ տեղեկացրել ենք, ՀՀ ՏՄՊՊՀ կայքը ՀՀ Ազգային անվտանգության ընդհանուր միասնական ցանց տեղափոխելու  պատճառով առաջացել են որոշակի խնդիրներ: Մասնավորապես, ծրագրային անհամապատասխանության հետևանքով այս պահին կայքն ընդհանրապես չի գործում, հնարավոր չէ ոչ միայն նոր բաժինների կամ ենթաբաժինների ավելացումը, այլև հնարավոր չէ գործածել անգամ կայքի մինչ այս եղած տարբերակը: 

Մի քանի տարբեր մասնագետների հետ քննարկվել է խնդիրը, որոնք առաջարկել են լուծման մեկ տարբերակ՝ նոր կայքի ստեղծում, որը ծախսատար և ժամանակատար գործընթաց է: Ըստ մասնագետների նախնական հաշվարկների նոր կայքի ստեղծման գործընթացը կտևի նվազագույնը 3 ամիս, իսկ պահանջվող գումարը կազմում է մոտ 3 մլն ՀՀ դրամ:  
	Ընդունվել է ի գիտություն:
	

	ՀՀ ֆինանսների նախարարություն
(էլեկտրոնային փոստ)


	Հայաստանի Հանրապետության կառավարության «Ինտերնետ 
ցանցում պետական մարմինների պաշտոնական կայքերին ներկայացվող նվազագույն պահանջներ հաստատելու մասին» որոշման նախագծի վերաբերյալ հայտնում ենք, որ ՀՀ ֆինանսների նախարարության պաշտոնական նորաստեղծ կայքը՝  www.minfin.am, հիմնականում բավարարում է նախագծի պահանջներին:

Բովանդակային մասի վերաբերյալ առաջարկներ չունենք: Պաշտոնական կայքի ոճի և ձևավորման   մասում առաջարկում ենք հիմնական սկզբունքները շարադրելով հանդերձ՝ որոշակի ազատություն վերապահել գերատեսչություններին (ֆինանսների նախարարության նոր կայքում, օրինակ, պետական խորհրդանիշը գլխավոր էջի ոչ թե ձախ, այլ կենտրոնական մասում է):

Տեխնիկական մասով նույնպես առաջարկներ չկան, քանի որ նախարարության կայքը բավարարում է նախագծի հետևյալ ենթակետերը. 

I.Ընդհանուր դրույթներ (3 ենթակետին) 
III. Պաշտոնական կայքի գործունեության կազմակերպումը (ենթակետեր 25,26,27) 
IV.Համատեղելիության պահանջներ 
VI. Պաշտոնական կայքի գործունեության և հուսալիության վերաբերյալ պահանջներ 
VII.Տեղեկատվության պաշտպանության ընդհանուր պահանջները (ոչ բոլոր ենթակետերին) :
	Ընդունվել է: 

Ընդունվել է ի գիտություն: 


	Որոշման նախագծի հավելվածի 34-րդ կետի 1-ին ենթակետը  խմբագրվել է:



	ՀՀ արդարադատության նախարարություն
11.12.2013թ.

01/7443-13


	«Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» ՀՀ կառավարության որոշման նախագծի 2-րդ կետն առաջարկում ենք շարադրել հետևյալ խմբագրությամբ. «2. Հայաստանի Հանրապետության տրանսպորտի և կապի նախարարին՝ սույն որոշումն ուժի մեջ մտնելուց հետո վեցամսյա ժամկետում ՀՀ 2013 թվականի պետական բյուջեով պահպանման համար նախատեսված միջոցների շրջանակներում մշակել պաշտոնական կայքերի օրինակելի ձևը (ծրագրային կոդը և տեսքը) և հատկացնել հանրապետական գործադիր մարմիններին:

3. Հանրապետական գործադիր մարմինների ղեկավարներին՝ սույն որոշման երկրորդ կետով նախատեսված օրինակելի ձևը ստանալուց հետո վեցամսյա ժամկետում ՀՀ 2013 թվականի պետական բյուջեով պահպանման համար նախատեսված միջոցների շրջանակներում իրենց պաշտոնական կայքերը համապատասխանեցնել Հայաստանի Հանրապետության տրանսպորտի և կապի նախարարությունից ստացված օրինակելի ձևին (ներկայացված ծրագրային կոդը տեղակայել համապատասխան համացանցային տիրույթում և այնտեղ լրացնել պահանջվող տեղեկատվությունը):»:

Արդյունքում անհրաժեշտություն կառաջանա նախագծի 3-րդ և 4-րդ կետերը փոխարինել համապատասխան 4-րդ և 5-րդ կետերով:   
	Ընդուվել է ի գիտություն:
	2013 թվականի նոյեմբերի 25-ին, ժամը 11.00-ին ՀՀ կառավարության մամուլի կենտրոնում որոշման նախագծի քննարկման արդյունքում շահագրգիռ մարմինների պատասխանատուների դեմ են արտահայտվել պաշտոնական կայքերի օրինակելի ձևաչափ սահմանելու վերաբերյալ առաջարկին, հաշվի առնելով հանրապետական գործադիր մարմինների գործունեության առանձնահատկությունները, ինչպես նաև այն հանգամանքը, որ հանրապետական գործադիր մարմինների գերակշիռ մասը արդեն իսկ շահագործում է սույն որոշման նախագծի պահանջներին համապատասխան պաշտոնական կայքեր:




Տեղեկանք-Հիմնավորում

ՀՀ հանրապետական գործադիր մարմինների պաշտոնական կայքերի վերաբերյալ

	
	ՀՀ հանրապետական գործադիր մարմիններ
	Հիմնավորում
	Անհրաժեշտ ֆինանսկան միջոցները

/հազ. դրամ/

	1.
	Հայաստանի Հանրապետության գյուղատնտեսության նախարարություն
	Հիմնականում համապատասխանում է
	Ֆինանսավորման անհրաժեշտություն չկա

	2.
	Հայաստանի Հանրապետության արդարադատության  նախարարություն
	ՀԱՇՎԱՐԿ-ՀԻՄՆԱՎՈՐՈՒՄ

1)
12. Պաշտոնական կայքում տեղադրվող տեղեկատվությունը հրապարակվում է պարտադիր հայերեն և անգլերեն լեզուներով, իսկ անհրաժեշտության դեպքում` նաև այլ լեզուներով:

Համապատասխանեցնելու համար անհրաժեշտ աշխատանքներ

Այս պահին կայքում տեղեկատվությունը ներկայացված է միայն հայերենով: Մոտավոր հաշվարկով կայքում տեղադրված տեքստային տեղեկատվության ծավալը՝ բացառությամբ կայքում տեղադրված իրավական ակտերի տեքստերի (առկայության դեպքում անհրաժեշտ է տեղադրել իրավական ակտերի պաշտոնական թարգմանությունները), 2230805 նիշ է, որը մոտավորապես կազմում է 1100 էջ Ա4 ֆորմատի թղթի վրա տպված տեքստ(1 էջում 2000 նիշ հաշվարկով): Հայերենից անգլերեն յուրաքանչյուր էջի թարգմանության շուկայական առժեքն է 8000 դրամ: Նաև հավելյալ հաստիքի կարիք է առաջանում կայքում զետեղվող նոր տեղեկատվության թարգմանություններ իրականացնելու և տեղեկատվության մշակման աշխատանքներին մասնակցելու համար: (ամսական մոտավորապես 150000-200000 դրամ աշխատավարձով):

Համապատասխանեցնելու համար անհրաժեշտ ֆինանսական միջոցներ

8800.0 միանվագ (հազար դրամ)

2400.0 տարեկան(հազար դրամ)

2) 24. Տեխնիկա-տեխնոլոգիական ադմինիստրատորը նշանակվում է պաշտոնական կայքի գործունեության աշխատանքների համակարգման նպատակով և իրականացնում է. 

1) տեղեկատվական բովանդակության պատասխանատուի առաջարկությամբ պաշտոնական կայքի դիզայնի մշակում սույն որոշման  պահանջներին համապատասխան,

2) տեղեկատվական բովանդակության պատասխանատուի առաջարկությամբ պաշտոնական կայքի տեղեկատվության բովանդակության ղեկավարման ծրագրային համակարգի մշակում` տեղեկատվության անվտանգության և սույն որոշման պահանջներին համապատասխան,

3) պաշտոնական կայքի տեխնիկական առանձնահատկությունների և  ղեկավարման պահանջների պահպանման ստուգում, այդ թվում` սերվերին ներկայացվող տեխնիկական պահանջների, տեխնիկական դիզայնի և տեխնիկական ապահովման պահանջների պահպանման ստուգում,

4) ինտերակտիվ ծառայությունների կառավարում,

5) պաշտոնական կայքի գործունեության արդյունավետության գնահատում և ստուգում,

6) պաշտոնական կայքի սպասարկման ծառայությունների որակի գնահատում, 

7) պետական մարմնի պաշտոնական կայքի հաճախելության վիճակագրության մոնիթորինգ,

8) պաշտոնական կայքի ֆունկցիոնալ մասի տեխնիկական պահանջների սահմանում և թարմացում՝ տեղեկատվական անվտանգության նորմերին և ֆունկցիոնալ բնութագրիչներին ներկայացվող պահաջներին համապատասխան, 

9) հատուկ տեխնիկա-տեխնոլոգիական սարքավորումների և ծրագրային համակարգերի օգտագործմամբ պաշտոնական կայքի տեղեկատվական-ծրագրային մոդուլների պահուստային պատճենման (back-up) ապահովում:

25.Պաշտոնական կայքի տեխնիկա-տեխնոլոգիական ադմինիստրատորը պատասխանատու է.

1) պաշտոնական կայքի կառուցվածքի փոփոխման համար,

2) պաշտոնական կայքի ընթացիկ տարբերակի պահպանման համար,

3) տեղեկատվության արխիվացման և պահուստային պատճենման համար,

4) տեխնիկական դիզայնի վիճակի և տեխնիկական առանձնահատկությունների  պահանջների պահպանման համար,

5) հղումների համարժեքության համար:

Համապատասխանեցնելու համար անհրաժեշտ ֆինանսական միջոցներ

1200.0 տարեկան(հազար դրամ)

Ընդամենը

8800.0 միանվագ (հազար դրամ)

3600.0 տարեկան(հազար դրամ)
	12400.0



	3.
	Հայաստանի Հանրապետության տարածքային կառավարման նախարարություն
	ՀՀ տարածքային կառավարման նախարարության պաշտոնական կայքը լիովին արդիականացվել է 2011 թվականի ընթացքում և ՀՀ կառավարության Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծով ներկայացված պահանջներին հիմնականում բավարարում է: 

Նախագծով ներկայացված այն պահանջները, որոնց իրականացումը աշխատատար չէ և որոնք ֆինանսական մեծ միջոցներ չեն ենթադրում, նախարարությունը կապահովվի պաշտոնական ինտերնետային կայքի ընթացիկ սպասարկման շրջանակներում, ուստի,   ֆինանսավորման անհրաժեշտություն չկա:
	Ֆինանսավորման անհրաժեշտություն չկա

	4.
	Հայաստանի Հանրապետության մշակույթի նախարարություն
	ՀՀ մշակույթի նախարարության բյուջեում  նախատեսված է անհրաժեշտ գումար` ՀՀ մշակույթի նախարարության պաշտոնական կայքէջի անգլերեն և ռուսերեն թարգմանության համար
	Ֆինանսավորման անհրաժեշտություն չկա

	5.
	Հայաստանի Հանրապետության արտաքին գործերի նախարարություն
	Համապատասխանում է
	Ֆինանսավորման անհրաժեշտություն չկա

	6.
	Հայաստանի Հանրապետության քաղաքաշինության նախարարություն
	Համապատասխանում է
	Ֆինանսավորման անհրաժեշտություն չկա

	7.
	Հայաստանի Հանրապետության ֆինանսների

նախարարություն
	Ներկայիս կայքի տվյալների հենքի կառուցվածքը թույլ չի տալիս կատարելու այնպիսի փոփոխություններ, որի արդյունքում կայքը ամբողջովին կբավարարի ներկայացված պահանջներին:

Անհրաժեշտ է իրականացնել մի շարք աշխատանքներ կապված կայքի տվյալների հենքի, արտաքին տեսքի, ծրագրային ապահովման հետ, ինչպես նաև կատարել թեստավորման աշխատանքներ:

Համապատասխան կազմակերպությունների հետ բանակցությունների արդյունքում պարզվել է, որ ՀՀ ֆինանսների նախարարության պաշտոնական կայքը վերը նշված պահանջներին լիովին բավարարելու համար  անհրաժեշտ է 2,5 մլն.դրամ:
	2500.0

	8.
	Հայաստանի Հանրապետության էներգետիկայի և բնական պաշարների նախարարություն
	ՀՀ էներգետիկայի և բնական պաշարների նախարարության կայքը ՀՀ կառավարության Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծով ներկայացված պահանջներին լիովին համապատասխանեցնելու համար անհրաժեշտ է կատարել արտաքին ձևավորման, ծրագրային, ինչպես նաև բովանդակային փոփոխություններ: Այդ աշխատանքների համար պետք է լրացուցիչ ֆինանսավորում, որը նախարարության բյուջեով նախատեսված չէ: Դանից բացի անհրաժեշտ է նաև լրացուցիչ երկու հաստիք, կայքի տեխնիկական և բովանդակային սպասարկման համար:
	2500.0

	9.
	Հայաստանի Հանրապետության ոստիկանություն
	ՀՀ ոստիկանության ինտերնետային նոր կայքը ընդհանուր առմամբ համապատասխանում է: Որոշման նախագծի հավելվածի` <<Պաշտոնական կայքի բովանդակության պահպանմանը ներկայացվող պահանջները>> բաժնի 9-րդ կետի 2-րդ, 6-րդ և 9-րդ ենթակետերում  նշված տեղեկությունների համալրման աշխատանքները ներկայումս շարունակվում են և մոտ ժամանակահատվածում նյութերը կտեղադրվեն կայքում:
	Ֆինանսավորման անհրաժեշտություն չկա 

	10.
	Հայաստանի Հանրապետության բնապահպանության նախարարություն
	ՀԱՇՎԱՐԿ-ՀԻՄՆԱՎՈՐՈՒՄ

ՀՀ բնապահպանության նախարարության պաշտոնական կայքը նախագծին համապատասխանեցնելու համար անհրաժեշտ ֆինանսական միջոցների

1.Կայքի ծրագրային փոփոխություններ ըստ նախագծի հետևյալ բաժինների.

II-րդ բաժնի  9 կետի 15-րդ ենթակետի, 15 կետի, III-րդ բաժնի  24 կետի 7-րդ ենթակետի, V-րդ բաժնի  34 կետի 1,2,3 ենթակետերի, 35 կետի 4,5 ենթակետերի,  36 կետի 7-րդ ենթակետի, 39-րդ կետի, հայտարարությունների դասակարգում:

Նշված փոփոխությունները կատարելու համար անհրաժեշտ աշխատանքների արժեքը կկազմի 500 հազ.դրամ:

2. Կայքի ձևավորման հետ կապված փոփոխություններ` կայքի քարտեզ, աշխատանքային գործուղումների նյութեր, ծառայությունների                   ցանկ և այլն)

Ձևավորման աշխատանքներ կատարելու համար անհրաժեշտ գումարը կկազմի 300 հազ.դրամ:

3.
թարգմանչական աշխատանքներ - 200հազ.դրամ:

Ընդհանուր գումարը կկազմի 1000 հազ.դրամ:

Որոշման նախագծի «III.Պաշտոնական կայքի գործունեության կազմակերպումը» բաժնով պահանջվող սպասարկման աշխատանքները կատարելու համար անհրաժեշտ են հետևյալ հաստիքները.

1)
Web-ծրագրավորող՝ աշխատավարձի ամսական ֆոնդը՝ 100 հազար դրամ,

2)
տեխնիկա-տեխնոլոգիական ադմինիստրատոր՝ աշխատավարձի ամսական ֆոնդը՝ 100 հազար դրամ,

3)
 թարգմանիչ՝ աշխատավարձի ամսական ֆոնդը՝ 80 հազար դրամ:
	4200.0

	11.
	Հայաստանի Հանրապետության

 սփյուռքի  նախարարություն
	Չի համապատասխանում
	3000.0

	12.
	Հայաստանի Հանրապետության

կրթության և գիտության նախարարություն
	ՖԻՆԱՆՍԱԿԱՆ ՄԻՋՈՑՆԵՐԻ ՀԱՇՎԱՐԿ-ՀԻՄՆԱՎՈՐՈՒՄՆԵՐ

ՀՀ ԿԳՆ Կրթական տեխնոլոգիաների ազգային կենտրոնի մասնագետներն ուսումնասիրել են Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» ՀՀ կառավարության որոշման նախագիծը: Ըստ այդ ուսումնասիրության` ՀՀ ԿԳՆ գործող կայքը չի համապատասխանում որոշման նախագծում բերված մի շարք պահանջների: Սա ամրագրված է նաև նախագծին կցված՝ ՀՀ հանրապետական գործադիր մարմինների պաշտոնական կայքերի վերաբերյալ տեղեկանքում:

Ուսումնասիրությունների արդյունքում պարզվել է, որ ՀՀ ԿԳՆ կայքը նախագծի պահանջներին համապատասխան դարձնելու համար այն անհրաժեշտ է վերակառուցել, այլ ոչ թե վերազինել՝ փոխելով ինչպես ողջ արտաքին տեսքը (դիզայնը), այնպես էլ ծրագրային կոդը: Նաև հնարավոր է, որ անհրաժեշտություն առաջանա վերանայել կայքի բաժինների կառուցվածքը՝ դրանք համապատասխանեցնելով նախագծի պահանջներին: 

Այս գործընթացի կազմակերպման համար ծրագրվում է կատարել հետևյալ քայլերը.

1.
Ավելի խորությամբ ուսումնասիրել Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագիծը:

2.
Որ¬պես օրինակելի նմուշներ դիտարկել ու մանրամասն ուսումնասիրել ՀՀ այն գործադիր մարմինների պաշտոնական կայքերը, որոնք ըստ որոշման նախագծին կից տեղեկանքի համապատասխանում են այդ նախագծի պահանջներին:

3.
Ուսումնասիրել տարածաշրջանի, ինչպես նաև այլ պետությունների ԿԳՆ կայքերը, դրանցում տրված լուծումները, բաժինների կառուցվածքը՝ հաշվի առնելու համար նաև միջազգային փորձը:

4.
Կազմել ՀՀ ԿԳՆ կայքի տեխնիկական հանձնարարությունը, մշակել կայքի կառուցվածքը:

5.
Մշակված ու հաստատված կառուցվածքի, տեխնիկական հանձնարարության հիման վրա մշակել կայքի ձևավորումը (նկարի տեսքով գլխավոր էջը, առանձին երկրորդային էջերի նմուշները): 

6.
Կայքի ձևավորումը նկարային տարբերակից փոխարկել HTML կոդի, օգտագործելով CSS ոճային աղյուսակներն ու JavaScript ծրագրավորման լեզուն, կոդը փորձարկելով բոլոր տարածված զննարկիչներում՝ համապատասխանեցնելու համար որոշման նախագծի պահանջներին, մասնավորապես ապահովելով տարբեր զննարկիչներում ոչ ավելի քան 10-15% տոկոսի շեղումը:

7.
Մշակել կայքի տվյալների բազան՝ 4-րդ կետում նշված ու հաստատված տեխնիկական հանձնարարությանը, կայքի կառուցվածքին:

8.
Մշակել կայքի դինամիկ կառավարման ծրագրային կոդը, կայքի frontend և backend հատվածները` կապելով դա տվյալների բազայի հետ ու ապահովելով վերջինիս կառավարումը:

9.
Կայքի ձևավորման HTML կոդը կապել կայքի դինամիկ կառավարման ծրագրային կոդի հետ:

10.
Իրականացնել կայքի ծրագրային թեստավորման աշխատանքները:

11.
Կայքի հին տարբերակի նյութերը տեղափոխել կայքի նոր տարբերակ:

12.
Իրականացնել կայքի նոր տարբերակի լիարժեք փորձարկում:

13.
Մինչ նոր կայքի հրապարակումը` այն ներկայացնել ՀՀ ԱԱԾ՝ փորձաքննություն անցնելու համար, որից հետո կազմակերպել կայքի համապատասխան սերվերներում տեղակայումն ու հրապարակումը:

Ստորև բերված աղյուսակում ներկայացված են փուլերի իրականացման ժամանակացույցը և անհրաժեշտ գումարները:
	2200.0

	13.
	Հայաստանի Հանրապետության

 սպորտի և երիտասարդության հարցերի նախարարություն 
	Չի համապատասխանում
	1000.0

	14.
	Հայաստանի Հանրապետության

տրանսպորտի և կապի նախարարություն
	Չի համապատասխանում, կայքը ամբողջությամբ վերափոխման և արդիականացման կարիք ունի:
	1800.0

	15.
	Հայաստանի Հանրապետության ազգային անվտանգության ծառայություն
	ՀՀ ազգային անվտանգության ծառայության պաշտոնական կայքի համապատասխանեցման համար աշխատանքները կիրականացվեն ՀՀ ազգային անվտանգության ծառայության պահպանման համար նախատեսվող ֆինանսական միջոցների շրջանակներում, սահմանված ժամկետում:
	Ֆինանսավորման անհրաժեշտություն չկա

	16.
	Հայաստանի Հանրապետության արտակարգ իրավիճակների նախարարություն
	Չի համապատասխանում, փոփոխությունների փուլում է
	ֆինանսական միջոցներ չեն նախատեսվում

	17.
	Հայաստանի Հանրապետության աշխատանքի և սոցիալական հարցերի նախարարություն
	ՖԻՆԱՆՍԱԿԱՆ ՆԿԱՐԱԳԻՐ

www.mss.am վեբկայքի անգլերեն տարբերակի մշակման

ՀՀ աշխատանքի և սոցիալական հարցերի նախարարության պաշտոնական վեբկայքի (www.mss.am) անգլերեն տարբերակի մշակման համար անհրաժեշտ են հետևյալ մասնագետներն ու համապատասխան ֆինանսական միջոցները.

1. Մասնագետ՝ Թարգմանիչ, Քանակ՝ 1 անձ, Իրականացվելիք աշխատանքի նկարագիր՝ Բովանդակության թարգմանություն (16.11.2012թ. դրությամբ կազմում է մոտ 300 էջ), Ժամկետ՝ 1 ամիս, Գին՝ 1.200.000 դրամ (1 էջի թարգմանության շուկայական արժեքը կազմում է 4000 դրամ):

2. Մասնագետ՝ Բարձրակարգ ծրագրավորող, Քանակ՝ 1 անձ, Իրականացվելիք աշխատանքի նկարագիր՝ Ծրագրային ապահովման աշխատանքներ, Ժամկետ՝ 2 ամիս, Գին՝ 800.000 դրամ:

3. Մասնագետ՝  Առաջատար ծրագրավորող, Քանակ՝ 1 անձ, Իրականացվելիք աշխատանքի նկարագիր՝ Ծրագրային ապահովման աշխատանքներ, Ժամկետ՝ 1 ամիս, Գին՝ 200.000 դրամ:

Մասնագետ՝  Օպերատոր, Քանակ՝ 1 անձ, Իրականացվելիք աշխատանքի նկարագիր՝ Բովանդակության մուտքագրում վեբկայքում, Ժամկետ՝ 1 ամիս, Գին՝ 60.000 դրամ:
	2.260.000 դրամ 

	18.
	Հայաստանի Հանրապետության կառավարությանն առընթեր պետական եկամուտների կոմիտե
	Համապատասխանում է
	Ֆինանսավորման վերաբերյալ տեղեկատվություն չի ներկայացվել: 

	19.
	Հայաստանի Հանրապետության առողջապահության նախարարություն 
	ՀՀ  առողջապահության նախարարության պաշտոնական գործող կայքը ոչ լիովին է համապատասխանում ՀՀ կառավարության «Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծով սահմանվող պահանջներին: Ներկայիս կայքը պատրաստված է հին տեխնոլոգիաներով, որոնք թույլ չեն տալիս մասնակի փոփոխություններ կատարելու:

    Վերը նշված պահանջները բավարարելու համար անհրաժեշտ է իրականացնել մի շարք աշխատանքներ, որոնք ներառում են կայքի արտաքին տեսքը (դիզայն), ծրագրային ապահովումը (կոդ) և գործող կայքի նյութերի 100 տոկոսանոց տեղափոխումը և բաշխումը (միգրացիա), թեստային փորձարկումները և անձնակազմի կրթումը: Համապատասխան կազմակերպությունների հետ բանակցությունները և դրանց հիման վրա կատարված հաշվարկները ցույց են տալիս, որ այդ աշխատանքների իրականացման համար, որի արդյունքում ՀՀ առողջապահության նախարարության պաշտոնական ինտերնետային կայքը լիովին կհամապատասխանեցվի սահմանվող պահանջներին, անհրաժեշտ է 5 մլն.դրամ:
	5000.0

	20.
	Հայաստանի Հանրապետության կառավարությանն առընթեր անշարժ գույքի կադաստրի պետական կոմիտե
	Չի համապատասխանում, փոփոխությունների փուլում է
	Լրացուցիչ ֆինանսական միջոցներ չեն նախատեսվում

	21.
	Հայաստանի Հանրապետության էկոնոմիկայի նախարարություն


	Համապատասխանում է
	Ֆինանսավորման անհրաժեշտություն չկա

	22.
	Հայաստանի Հանրապետության կառավարությանն առընթեր ավիացիայի գլխավոր վարչություն
	Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունը իր պաշտոնական կայքի սպասարկման համար համապատասխան ստորաբաժանում կամ մասնագետ չունի: Ուստի նշված սպասարկման համար անհրաժեշտ է կնքել պայմանագիր այլ կազմակերպության հետ` <<Գնումների մասին>> Հայաստանի Հանրապետության օրենքի համաձայն, որի համար ըստ մեր հաշվարկների և այլ գերատեսչությունների փորձը հաշվի առնելով կարծում ենք, որ տարեկան սպասարկման ծախսը կկազմի մոտ 1.0-1.2 մլն ՀՀ դրամ:
	1000.0-1200.0

	23.
	Հայաստանի Հանրապետության կառավարությանն առընթեր պետական գույքի կառավարման վարչություն
	Հաշվարկ-հիմնավորում

«Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» ՀՀ կառավարության որոշման նախագծով նախատեսված պահանջները բավարարելու համար ՀՀ կառավարությանն առընթեր պետական գույքի կառավարման վարչությունը պետք է նախագծի և ստեղծի նոր կայք, որի համար անհրաժեշտ ֆինանսական միջոցների հաշվարկը ներկայացվում է ստորև.

1.
Կայքի նախագծում և ստեղծում-600 000 (ՀՀ դրամ), միանվագ

2.
Կայքի նյութերի թարգմանություն ռուսերեն և անգլերեն լեզուներով (երկու լեզու, 80-ական էջ)
480 000
(ՀՀ դրամ), միանվագ


3.
Կայքի տեխնիկա-տեխնոլոգիական ադմինիստրացիա (աշխատավարձ)
150 000 (ՀՀ դրամ),
12 ամիս, ընդամենը
1 800 000(ՀՀ դրամ)

1)
Կայքի նախագծման, դիզայնի և ստեղծման վերաբերյալ ծախսը հաշվարկվել է ՏՏ ոլորտում գործող մի քանի տեղական ընկերություններին ուղղված հարցումների հիման վրա:

2)
Կայքում առկա նյութերի ռուսերեն և անգլերեն լեզուներով թարգմանության ծախսերը հաշվարկվել են շուկայում համապատասխան ծառայությունների գների հիման վրա` 1 էջի թարգմանության արժեքը 3000 – 4000 ՀՀ դրամ:

3)
Կայքի տեխնիկա-տեխնոլոգիական ադմինիստրացիան վարձու աշխատողի կողմից իրականացնելու ծախսը հաշվարկվել է շուկայում նման աշխատողի աշխատավարձի հիման վրա, որը կազմում է ամսեկան 150 000 – 200 000 ՀՀ դրամ:
	3 880.0 


	24.
	ՀՀ պաշտպանության նախարարություն
	ՀՀ պաշտպանության նախարարությունում ՀՀ Կառավարության Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծում նախատեսված փոփոխությունները կավարտվեն ս. թ. դեկտեմբեր  ամսին` ՀՀ ՊՆ ֆինանսական ծրագրով նախատեսված ծախսերի շրջանակներում:
	Ֆինանսավորման անհրաժեշտություն չկա

	25.
	ՀՀ կառավարության առընթեր միջուկային անվտանգության կոմիտե
	Համապատասխանում է
	Ֆինանսավորման անհրաժեշտություն չկա

	
	Ընդամենը
	
	42040.0-43240.0


	Առարկության,

առաջարկության
հեղինակը, գրության ստացման ամսաթիվը, գրության համարը
	Առարկության,

առաջարկության
բովանդակությունը
	Եզրակացություն

	Կատարված փոփոխությունները

	Հայաստանի Հանրապետության կառավարությանն առընթեր պետական եկամուտների կոմիտե
11.09.2012թ. 

01/3-5/9724-12

և 01/6-1/9741-12
	1. Որոշման 13-րդ կետում նպատակահարմար է յուրաքանչյուր լեզվի ցուցիչը և այլընտրանքային տեքստը լինեն այդ նույն լեզվով (օրինակ՝Հայ, Рус, Eng):
15-րդ կետը վերախմբագրել հետևյալ բովանդակությամբ. 
«Օգտագործողը պետք է կայքի ցանկացած էջում հնարավորություն ունենա կայքի լեզուն փոխելու»:

2. 18-րդ կետի 3-րդ ենթակետում «ադմինիստրատոր» բառը փոխարինել «ադմինիստրատոր(ներ)» բառով, քանի որ հնարավոր է տարբեր պետական մարմիններում տեխնիկա-տեխնոլոգիական ադմինիստրատորին վերագրվող պարտականությունները բաշխված լինեն մի քանի տեխնիկա-տեխնոլոգիական ադմինիստրատորների և այլ մասնագետների միջև:

3. 29-րդ կետում հանել 13"-ից փոքր տրամագծով մոնիտոր ունեցող տեխնոլոգիական պլատֆորմերի (ներառյալ բջջային հեռախոսային համակարգերի, շարժական համակարգիչների) հետ համատեղելիության պահանջը:

4. 31-34-րդ կետերը վերաշարադրել հետևյալ բովանդակությամբ.

« 31. Գլխավոր էջը բաժանվում է 3 մասի`

2) վերին մաս (header),

3) ներքևի մաս (footer),

4) միջին մաս:

32. Գլխավոր էջի վերին մասը պետք է պարունակի.

1) Հայաստանի Հանրապետության պետական խորհրդանիշը՝ ձախանկյուն,

2) պաշտոնական կայքի անվանումը,

3) փնտրման ուղիները սեղմակներով,

ա) «Լեզուն» - լեզուների ընտրության տարբերակները,  

բ) «Կայքի կառուցվածք» - անցում պաշտոնական կայքի քարտեզին:

33. Գլխավոր էջի ներքևի մասը պետք է պարունակի.

1) տեղեկատվություն պետական մարմնի կարգավիճակի մասին,

2) տեղեկատվություն հեղինակային իրավունքների պաշտպանության մասին:

34. Գլխավոր էջը պետք է պարունակի.

1) փնտրման ցանկ

2) նորությունների բաժին – կենտրոնում վերջին իրադարձությունները: Նորությունների բաժնում տեղադրվում է նաև տեղեկատվական բնույթի վերջին համալրումների և փոփոխությունների մասին տեղեկատվությունը:

3) Որոնման միջոցները – ապահովում է պաշտոնական կայքում տեղեկատվության որոնումը»:

5. 36-րդ կետի 8-րդ ենթակետում նշված ընդլայնումների թվում ավելացնել «ԷմԱյԴի (MID) և ԴաբլյուԷյՎի(WAV)» ընդլայնումները:

6. 44-րդ կետի 2-րդ ենթակետը վերախմբագրել.
«պաշտոնական կայքի գլխավոր էջի բացման թույլատրելի ժամանակը, ելնելով պաշտոնական կայքի այցելուների քանակից, պետք է կազմի 3-10 վայրկյան:»
7. 47-րդ կետի 2-րդ ենթակետի դ)կետը վերախմբագրել. 
«Բոլոր այն էջերում, որտեղ կայքի օգտագործողը ինտերակտիվ ֆորմայի միջոցով մուտքագրում է անձնական տեղեկություններ, տվյալների փոխանցումը կայքի «բեքենդ» («Backend») հատված իրականացնել միայն պաշտպանված («հttps») ինտերնետային արձանագրությամբ»:
	Ընդունվել է:

Ընդունվել է:

Ընդունվել է: 

Ընդունվել է: 

Ընդունվել է:

 Ընդունվել է:

Ընդունվել է: 


	Որոշման նախագծի հավելվածի 15-րդ և 17 կետերը խմբագրվել են:

Որոշման նախագծի հավելվածի 19-րդ կետի 3-րդ ենթակետը խմբագրվել է:

Որոշման նախագծի հավելվածի 29-րդ կետը խմբագրվել է:

Որոշման նախագծի հավելվածի 33-36-րդ կետերը խմբագրվել են:

Որոշման նախագծի հավելվածի 39-րդ կետի 8-րդ ենթակետը խմբագրվել է:
Որոշման նախագծի հավելվածի 47-րդ կետի 2-րդ ենթակետը խմբագրվել է:

Որոշման նախագծի հավելվածի 49-րդ կետի 2-րդ ենթակետի դ) պարբերությունը խմբագրվել է:



	Հայաստանի Հանրապետության ազգային անվտանգության ծառայություն
09.07.2012թ.

 11/561


	«Ինտերնետ ցանցում պետական մարմինների պաշտոնական կայքերին ներկայացվող պահանջները հաստատելու մասին» ՀՀ կառավարության որոշման նախագծի լրամշակված տարբերակի վերաբերյալ Հայաստանի Հանրապետության ազգային անվտանգության ծառայությունը դիտողություններ և առաջարկություններ չունի:
	
	

	Հայաստանի Հանրապետության արդարադատության նախարարություն
19.08.2012թ.

01/5729-12


	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:

6. Նախագծի 2-րդ կետում «հանրապետական գործադիր մարմիններին» բառերն անհրաժեշտ է փոխարինել «հանրապետական գործադիր մարմինների ղեկավարներին» բառերով` նկատի ունենալով ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի պահանջները, որոնց համաձայն ՀՀ կառավարության կողմից հանձնարարականներ տրվում են հանրապետական գործադիր մարմինների ղեկավարներին: 

7. Անհրաժեշտ է հստակեցնել նախագծի հավելվածի 41-րդ կետում նշված «մետատեղեկություն» արտահայտությունը` նկատի ունենալով «Իրավական ակտերի մասին» ՀՀ օրենքի 42-րդ հոդվածի 1-ին մասի պահանջները: 

8. Նախագիծն անհրաժեշտ է համապատասխանեցնել սույն եզրակացության 6-րդ և 7-րդ կետերին:

Միաժամանակ, ՀՀ արդարադատության նախարարության պաշտոնական կայքի` «Ինտերնետ ցանցում պետական մարմինների պաշտոնական կայքերին ներկայացվող պահանջները հաստատելու մասին» ՀՀ կառավարության որոշման նախագծին համապատասխանության առնչությամբ հայտնում ենք, որ նախարարության նոր պատրաստվող կայքը գրեթե ամբողջությամբ համապատասխանում է վերոհիշյալ որոշման պահանջներին: Այնուհանդերձ, հարկ է նկատել, որ առկա են որոշ անհամապատասխանություններ: Այսպես`

1) նախագծի 33-րդ կետի 1-ին ենթակետով նախատեսված է, որ փնտրման ցանկը պետք է տեղակայված լինի գլխավոր էջի միջին մասի ձախ կողմում: Մինչդեռ ՀՀ արդարադատության նախարարության (ինչպես նաև ՀՀ Նախագահի և ՀՀ արտաքին գործերի նախարարության) պաշտոնական կայքի փնտրման ցանկը գտնվում է գլխավոր էջի վերին մասում, որը, կարծում ենք, ավելի տեսանելի է և հարմար այլ էջերի անցում կատարելիս: Այս առումով առաջարկում ենք հիշյալ կետում «ձախ կողմ» բառերից հետո լրացնել «կամ վերին մաս» բառերը: Նույնը վերաբերում է նաև 33-րդ կետի 3-ին ենթակետի որոնման միջոցներին: Հարկ է նկատել, որ առաջարկվող փոփոխությունները չընդունելու դեպքում անհրաժեշտություն կառաջանա փոփոխելու նախարարության կայքի կառուցվածքը, որն էլ իր հերթին կապված է ֆինանսական զգալի ծախսերի հետ` մոտ 1-1,5 մլն ՀՀ դրամի չափով:

2) ՀՀ արդարադատության նախարարության պաշտոնական կայքը չի համապատասխանում նաև նախագծի 29-րդ կետի պահանջներին, այսինքն այն հարմարեցված չէ տարբեր տեխնոլոգիական պլատֆորմերի (ներառյալ բջջային հեռախոսային համակարգերի, շարժական համակարգիչների) միջոցով օգտագործմանը: Հարկ է նշել, որ վերոհիշյալ կետով նախատեսված համատեղելիության պահանջներին կայքը համապատասխանեցնելու համար նախնական հաշվարկներով անհրաժեշտ է 2-3 մլն ՀՀ դրամի չափով ֆինանսավորում:

3) Միաժամանակ ՀՀ արդարադատության նախարարության պաշտոնական կայքը չի համապատասխանում նաև նախագծի 12-րդ կետի պահանջներին, մասնավորապես` առկա է կայքը ռուսերեն և անգլերեն լեզուներով թարգմանելու անհրաժեշտություն: Վերոհիշյալ աշխատանքներն իրականացնելու համար նույնպես անհրաժեշտ են զգալի ֆինանսական միջոցներ, որոնց նախնական հաշվարկը դեռևս հնարավոր չէ տրամադրել:

4) Նախագծով նախատեսվում է տեխնիկական անձնակազմի առկայություն, որն ապահովելու համար անհրաժեշտ է հավելյալ հաստիքի առկայություն կամ որևէ մասնագիտացված ընկերության հետ պայմանագրի կնքում, ինչն էլ իր հերթին կպահանջի 1-1,2 մլն ՀՀ դրամի ֆինանսավորում: 

5) Նախագծի 38-րդ կետում նախատեսված են դրույթներ, որոնց համաձայն` փնտրման համակարգի հասցեները պետք է լինեն մշտական և ոչ դինամիկ (ոչ շարժական): Հաշվի առնելով այն հանգամանքը, որ փնտրման համակարգի բոլոր հասցեների դինամիկ լինելը բարդեցնում է կայքի ընկալումը, գտնում ենք, որ նախագծի հիշյալ կետն անհրաժեշտ է վերանայել: Այսպես, նախագծի 38-րդ կետում անհրաժեշտ է նախատեսել, որ վերոհիշյալ հասցեների միայն զգալի մասը (80%-ը) լինի դինամիկ:

6) Բացի այդ առաջարկվում է նախագծի 33-րդ կետի 2-րդ ենթակետի «նորությունների բաժին» բառերը փոխարինել «հաղորդագրությունների բաժին» բառերով:

Ամփոփելով վերոշարադրյալը` հարկ է նկատել, որ առկա ոչ զգալի թերություններն ենթակա են բարելավման ընթացիկ գործունեության շրջանակներում, քանի որ ընդհանուր առմամբ կայքը համապատասխանեցված է հիշյալ որոշման նախագծի պահանջներին, ինչի մասին էլ վկայում է Խոսքի ազատության պաշտպանության կոմիտեի կողմից ՀՀ արդարադատության նախարարության պաշտոնական կայքը լավագույնների շարքում դասելու փաստը:
	Ընդունվել է: 

Չի ընդունվել: 

Ընդունվել է: 

Ընդունվել է: 

Չի ընդունվել է: 

Ընդունվել է: 

Ընդունվել է: 

Ընդունվել է: 


	Որոշման նախագծի 2-րդ կետը խմբագրվել է:

Քանի որ, <<մետատեղեկություն>> արտահայտությունը միջազգայնորեն ընդունված տեխնիկական տերմին է, որը և օգտագործվում է նաև ՀՀ-ում:

Որոշման նախագիծը խմբագրվել է:

<<ՀՀ հանրապետական գործադիր մարմինների պաշտոնական կայքերի վերաբերյալ>> տեղեկանքի 2-րդ կետ:
Որոշման նախագծի 29-րդ կետի պահանջը հանվել է:
<<ՀՀ հանրապետական գործադիր մարմինների պաշտոնական կայքերի վերաբերյալ>> տեղեկանքի 2-րդ կետ:
Որոշման նախագծի հավելվածի 38-րդ կետը խմբագրվել է:
Որոշման նախագծի հավելվածի 33-րդ կետի 2-րդ ենթակետը խմբագրվել է:


	Հայաստանի Հանրապետության ֆինանսների նախարարություն
19.08.2012թ.

01/5729-12
	1. Անհրաժեշտ է Նախագծի առաջին կետով հաստատվող հավելվածի 10-րդ կետով սահմանված «10-րդ կետով» բառերը փոխարինել «9-րդ կետով» բառերով, և 11-րդ կետով սահմանված «10-րդ կետում» բառերը փոխարինել «9-րդ կետում» բառերով;

2. Նախագծին կից տեղեկանք հիմնավորումների համաձայն ինտերնետ ցանցում ՀՀ գործադիր հանրապետական մարմինների պաշտոնական կայքերին ներկայացվող նվազագույն պահանջներին համապատասխանեցնելը կբերի լրացուցիչ ֆինանսական միջոցների անհրաժեշտության, որը նպատակահարմար է իրականացնել ՀՀ 2013թ. պետական բյուջեով համապատասխան մարմինների պահպանման համար նախատեսվող ֆինանսական միջոցների շրջանակներում:

Միևնույն ժամանակ հայտնում ենք, որ ՀՀ ֆինանսների նախարարության պաշտոնական կայքը՝ www.minfin.am, Նախագծի պահանջներին բավարարելու համար անհրաժեշտ է 2,5 մլն. դրամ:
	Ընդունվել է:

Չի ընդունվել:


	Որոշման նախագծի հավելվածի 10-րդ և 11-րդ կետերը խմբագրվել են:
Քանի որ, ՀՀ 2013թ. պետական բյուջեով համապատասխան մարմինների պահպանման համար նախատեսվող ֆինանսական միջոցների շրջանակներում սույն որոշման նախագծով նախատեսված պահանջների իրականացման համար համապատասխան միջոցներ նախատեսված չեն:  

	Հայաստանի Հանրապետության ֆինանսների նախարարություն

08.10.2012թ. 

1/10/13028-12


	Ձեր 04.10.2012թ. թիվ 01/11.1/10367-12 գրությամբ ներկայացված «Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» ՀՀ կառավարության որոշման նախագծի վերաբերյալ մեր դիքորոշումը Ձեզ է ներկայացվել 18.09.2012թ. թիվ 1/10/12113-12 գրությամբ: Կրկին անգամ պնդում ենք, որ ինտերնետ ցանցում ՀՀ գործադիր հանրապետական մարմինների պաշտոնական կայքերին ներկայացվող նվազագույն պահանջներին համապատասխանեցնելը նպատակահարմար է իրականացնել ՀՀ 2013թ. պետական բյուջեով համապատասխան մարմինների պահպանման համար նախատեսվող ֆինանսական միջոցների շրջանակներում:
	Ընդունվել է:


	Որոշման նախագծի 2-րդ կետը խմբագրվել է:


	Հայաստանի Հանրապետության արտաքին գործերի նախարարություն 
25.10.2012թ. 

12/8018-12


	Ի կատարումն ՀՀ կառավարության աշխատակազմի ղեկավար Դավիթ Սարգսյանի` ս.թ. հոկտեմբերի 25-ի թիվ 02/23.17/15348-12 հանձնարարականի` հայտնում ենք, որ ՀՀ արտաքին գործերի նախարարությունը «Ինտերնետ ցանցում պետական մարմինների պաշտոնական կայքերին ներկայացվող պահանջները հաստատելու մասին» որոշման նախագծի վերաբերյալ առարկություններ չունի:
	
	

	Հայաստանի Հանրապետության տարածքային կառավարման նախարարություն 

30.10.2012թ. 

03/18/5644-12
	Ի կատարումն ՀՀ վարչապետի 25.10.2012թ.-ի թիվ 02/23.17/15348-12 հանձնարարականի տեղեկացնում եմ, որ ՀՀ տարածքային կառավարման նախարարության պաշտոնական կայքը լիովին արդիականացվել է 2011 թվականի ընթացքում և ՀՀ կառավարության Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծով ներկայացված պահանջներին հիմնականում բավարարում է: 

Նախագծով ներկայացված այն պահանջները, որոնց իրականացումը աշխատատար չէ և որոնք ֆինանսական մեծ միջոցներ չեն ենթադրում, նախարարությունը կապահովվի պաշտոնական ինտերնետային կայքի ընթացիկ սպասարկման շրջանակներում, ուստի,   ֆինանսավորման անհրաժեշտություն չկա:


	
	

	Հայաստանի Հանրապետության կառավարությանն առընթեր ավիացիայի գլխավոր վարչություն

29.10.2012թ. 

1.1/12.1/1523-12
	Ի կատարումն Հայաստանի Հանրապետության Վարչապետի 2012 թվականի հոկտեմբերի 25-ի թիվ 02/23.17/15348-12 հանձնարարականի հայտնում եմ, որ Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունը (այսուհետ` Գլխավոր վարչություն) իր պաշտոնական կայքի սպասարկման համար համապատասխան ստորաբաժանում կամ մասնագետ չունի: Ուստի նշված սպասարկման համար անհրաժեշտ է կնքել պայմանագիր այլ կազմակերպության հետ` <<Գնումների մասին>> Հայաստանի Հանրապետության օրենքի համաձայն, որի համար ըստ մեր հաշվարկների և այլ գերատեսչությունների փորձը հաշվի առնելով կարծում ենք, որ տարեկան սպասարկման ծախսը կկազմի մոտ 1.0-1.2 մլն ՀՀ դրամ:
	
	

	Հայաստանի Հանրապետության սպորտի և երիտասարդական հարցերի նախարարություն

31.10.2012թ. 

1/09/889-12
	Ի կատարումն Հայաստանի Հանրապետության վարչապետի 2012 թվականի հոկտեմբերի 25-ի N 02/23.17/15348-12 հանձնարարականի և ի լրումն ՀՀ սպորտի և երիտասարդության հարցերի նախարարի 2012 թ. հուլիսի 7-ի 1/09/500-12 գրության՝ հայտնում եմ, որ ՀՀ սպորտի և երիտասարդության հարցերի նախարարությունը ՀՀ կառավարության Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծի վերաբերյալ նոր առաջարկություններ չունի:

	
	

	Հայաստանի Հանրապետության առողջապահության  նախարարություն

31.10.2012թ. 

ԴԴ/06.1/10731-12
	Ի կատարումն ՀՀ վարչապետի 25.10.2012թ. №02/23.17/15348-12 հանձնարարականի հայտնում եմ, որ ՀՀ  առողջապահության նախարարության պաշտոնական գործող կայքը ոչ լիովին է համապատասխանում ՀՀ կառավարության «Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծով սահմանվող պահանջներին: Ներկայիս կայքը պատրաստված է հին տեխնոլոգիաներով, որոնք թույլ չեն տալիս մասնակի փոփոխություններ կատարելու:

    Վերը նշված պահանջները բավարարելու համար անհրաժեշտ է իրականացնել մի շարք աշխատանքներ, որոնք ներառում են կայքի արտաքին տեսքը (դիզայն), ծրագրային ապահովումը (կոդ) և գործող կայքի նյութերի 100 տոկոսանոց տեղափոխումը և բաշխումը (միգրացիա), թեստային փորձարկումները և անձնակազմի կրթումը: Համապատասխան կազմակերպությունների հետ բանակցությունները և դրանց հիման վրա կատարված հաշվարկները ցույց են տալիս, որ այդ աշխատանքների իրականացման համար, որի արդյունքում ՀՀ առողջապահության նախարարության պաշտոնական ինտերնետային կայքը լիովին կհամապատասխանեցվի սահմանվող պահանջներին, անհրաժեշտ է 5 մլն.դրամ:


	
	

	Հայաստանի Հանրապետության գյուղատնտեսության  նախարարություն

30.10.2012թ. 

ՍԿ/18/5653-12
	ՀՀ գյուղատնտեսության նախարարության կողմից գործարկվող պաշտոնական կայքը հիմնականում բավարարում է << Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին>> ՀՀ կառավարության որոշման նախագծի լրամշակված տարբերակով սահմանված պահանջները:
	
	

	Հայաստանի Հանրապետության քաղաքաշինության  նախարարություն

30.10.2012թ. 

01/16.1/5389-12


	ՀՀ կառավարության Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծի վերաբերյալ ՀՀ քաղաքաշինության նախարարությունն առաջարկություններ չունի:
	
	

	Հայաստանի Հանրապետության կառավարության առընթեր միջուկային անվտանգության կոմիտե

30.10.2012թ. 

09-Մ-31
	ՀՀ կառավարության Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծի վերաբերյալ ՀՀ կառավարության առընթեր միջուկային անվտանգության կոմիտեն առաջարկություններ չունի:
	
	

	Հայաստանի Հանրապետության էներգետիկայի եւ բնական պաշարների նախարարություն

01.11.2012թ. 

01/14/4341-12
	Ի կատարումն ՀՀ վարչապետի 25.10.2012թ. N 02/23.17/15348-12 հանձնարարականի տեղեկացնում ենք, որ Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծի վերաբերյալ դիտողություններ և առաջարկություններ չունենք
	
	

	Հայաստանի Հանրապետության մշակույթի

 նախարարություն

01.11.2012թ. 

01/9.1/4473-12
	Ի կատարումը ՀՀ վարչապետի 25.10.12 թվականի 02/23.17/15348-12 հանձնարարականի` տեղեկացնում ենք, որ ՀՀ կառավարության Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծի վերաբերյալ դիտողություններ և առաջարկություններ չունենք: 

Միաժամանակ հայտնում ենք, որ ՀՀ մշակույթի նախարարության բյուջեում  նախատեսված է անհրաժեշտ գումար` ՀՀ մշակույթի նախարարության պաշտոնական կայքէջի անգլերեն և ռուսերեն թարգմանության համար:
	
	

	Հայաստանի Հանրապետության աշխատանքի և սոցիալական հարցերի

 նախարարություն

05.11.2012թ. 

ԱԱ/ՀՄ-2-1/7826-12
	Ի կատարումն ՀՀ վարչապետի 25.10.2012թ. N 02/23.17/15348-12 հանձնարարականի, հայտնում ենք Ձեզ, որ ՀՀ աշխատանքի և սոցիալական հարցերի նախարարության պաշտոնական վեբկայքը (www.mss.am) համապատասխանում է <<Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին>> որոշման նախագծի դրույթներին, բացառությամբ 12-րդ կետի, քանի որ ներկայումս վեբկայքը հասանելի է միայն հայերեն լեզվով:

Վեբկայքի անգլերեն և (կամ) ռուսերեն տարբերակների մշակման համար անհրաժեշտ են զգալի ֆինանսական միջոցներ, որոնց նախնական հաշվարկը դեռևս հնարավոր չէ տրամադրել, քանի որ այդ ուղղությամբ աշխատանքներ են ընթանում: Նախնական հաշվարկները Ձեզ կտրամադրվեն լրացուցիչ գրությամբ:
	
	

	Հայաստանի Հանրապետության սփյուռքի նախարարություն

 02.11.2012թ. 

01/09.2/2091-12
	Ի կատարումն ՀՀ վարչապետի 2012 թվականի հոկտեմբերի 25-ի թիվ 02/23.17/15348-12 գրության՝ հայտնում ենք, որ ՀՀ Կառավարության Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծի վերաբերյալ ՀՀ սփյուռքի նախարարությունն առաջարկներ չունի:
	
	

	Հայաստանի Հանրապետության պաշտպանության նախարարություն

03.11.2012թ.

ՊՆ 510-1671
	Ի կատարումն ՀՀ վարչապետի հանձնարարականի և ի պատասխան ՀՀ կառավարության աշխատակազմի ղեկավարին 2012 թվականի հոկտեմբերի 25-ի թիվ 02/23.17/15348-12 գրության՝ հայտնում ենք, որ ՀՀ պաշտպանության նախարարությունում ՀՀ Կառավարության Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծում նախատեսված փոփոխությունները կավարտվեն ս. թ. դեկտեմբեր  ամսին` ՀՀ ՊՆ ֆինանսական ծրագրով նախատեսված ծախսերի շրջանակներում:
	
	

	Հայաստանի Հանրապետության արտակարգ իրավիճակների նախարարություն

05.11.2012թ.

8/29/5388-12
	1.
Մաս III` «Պաշտոնական կայքի գործունեության կազմակերպման» 18-րդ  կետի 3) ենթակետի «տեխնիկա-տեխնոլոգիական ադմինիստրատոր(ներ)» վերախմբագրել «տեխնիկա-տեխնոլոգիական ադմինիստրատորներ» տարբերակով.

2.
Քանի որ տեխնիկա-տեխնոլոգիական ադմինիստրատորի կողմից իրականացվող թված գործառույթները կիրառելի են միայն տարբեր ուղղություններով հմտացած մասնագետների, նույն մասի 24-րդ կետը վերաշարադրել հետևյալ կերպ`

 «24. Տեխնիկա-տեխնոլոգիական ադմինիստրատորները նշանակվում են պաշտոնական կայքի գործունեության աշխատանքների համակարգման նպատակով և իրականացնում են. 

1) Կայքի դիզայները` տեղեկատվական բովանդակության պատասխանատուի առաջարկությամբ պաշտոնական կայքի դիզայնի մշակում սույն որոշման պահանջներին համապատասխան,

2) Կայքի ադմինիստրատորը`

ա) տեղեկատվական բովանդակության պատասխանատուի առաջարկությամբ պաշտոնական կայքի տեղեկատվության բովանդակության ղեկավարման ծրագրային համակարգի մշակում` տեղեկատվության անվտանգության և սույն որոշման պահանջներին համապատասխան,

բ) ինտերակտիվ ծառայությունների կառավարում,

գ) պաշտոնական կայքի գործունեության արդյունավետության գնահատում և ստուգում,

դ) պաշտոնական կայքի սպասարկման ծառայությունների որակի գնահատում, 

ե) պետական մարմնի պաշտոնական կայքի հաճախելության վիճակագրության մոնիթորինգ,

3) Կայքի անվտանգության ադմինիստրատորը`

ա) պաշտոնական կայքի տեխնիկական առանձնահատկությունների և  ղեկավարման պահանջների պահպանման ստուգում, այդ թվում` սերվերին ներկայացվող տեխնիկական պահանջների, տեխնիկական դիզայնի և տեխնիկական ապահովման պահանջների պահպանման ստուգում,

բ) պաշտոնական կայքի ֆունկցիոնալ մասի տեխնիկական պահանջների սահմանում և թարմացում՝ տեղեկատվական անվտանգության նորմերին և ֆունկցիոնալ բնութագրիչներին ներկայացվող պահաջներին համապատասխան, 

գ) հատուկ տեխնիկա-տեխնոլոգիական սարքավորումների և ծրագրային համակարգերի օգտագործմամբ պաշտոնական կայքի տեղեկատվական-ծրագրային մոդուլների պահուստային պատճենման (back-up) ապահովում:».

3.
Նշված պատճառով նույն մասի 24-րդ կետը վերաշարադրել հետևյալ կերպ`

«25. Պաշտոնական կայքի տեխնիկա-տեխնոլոգիական ադմինիստրատորները, իրենց լիազորությունների սահմաններում, պատասխանատու են.

1) պաշտոնական կայքի կառուցվածքի...», այնուհետ` ըստ տեքստի.

4.
Մաս VI` «Պաշտոնական կայքի գործունեության և հուսալիության վերաբերյալ պահանջների» 44-րդ կետի 2) և 3) ենթակետերի ապահովումը կարող է տեխնիկա-տեխնոլոգիական ադմինիստրատորների պատասխանատվությունից դուրս լինել, քանի որ կայքէջի բացման ժամանակն ու ավտոմատացված ճիշտ տարբերակների արտացոլումը համացանցին միացած համակարգչի և տեղադրված դիտարկիչի տվյալներից է կախված: Առաջարկվում է նշված ենթակետերում ճշգրտումներ ավելացնել` համակարգչի կազմաձևավորման ու դիտարկիչի անվտանգության կարգավորումների վերաբերյալ:
	Չի ընդունվել: 

Չի ընդունվել: 

Ընդունվել է: 

Ընդունվել է:
	Քանի որ, որոշ ՀԳՄ-ներում  տեխնիկա-տեխնոլոգիական ադմինիստրատորը կարող է լինել մեկ անձ:

Քանի որ, նախագծով նախատեսվում է սահմանել տեղեկատվության բովանդակության պատասխանատու, տեղեկատվություն տրամադրողներ և տեխնիկա-տեխնոլոգիական ադմինիստրատոր(ներ), ուստի ներկայացված առաջարկությունը կարող է ներառվել այն ՀԳՄ-ներում որտեղ կան մեկից ավելի տեխնիկա-տեխնոլոգիական ադմինիստրատորներ և այդ լիզորությունների բաշխումը կարող է իրականացվել համապատասխան մարմնի ղեկավարի հրամանով:

Որոշման նախագծի հավելվածի 24-րդ կետը խմբագրվել է: 

Որոշման նախագծի հավելվածի 44-րդ կետի 2) և 3) ենթակետերի խմբագրվել են: 



	Հայաստանի Հանրապետության բնապահպանության նախարարություն

06.11.2012թ.

1/34/11868-12
	Ի կատարումն ՀՀ վարչապետի 25.10.2012թ. N02/23.17/15348-12 հանձնարարականի Ձեզ եմ ներկայացնում «Ինտերնետ ցանցում պետական մարմինների պաշտոնական կայքերին ներկայացվող պահանջները հաստատելու մասին» ՀՀ կառավարության որոշման նախագծի պահանջներին ՀՀ բնապահպանության նախարարության պաշտոնական կայքի համապատասխանեցման համար անհրաժեշտ ֆինանսական միջոցների հաշվարկ-հիմնավորումը:

ՀԱՇՎԱՐԿ-ՀԻՄՆԱՎՈՐՈՒՄ

ՀՀ բնապահպանության նախարարության պաշտոնական կայքը նախագծին համապատասխանեցնելու համար անհրաժեշտ ֆինանսական միջոցների

1.Կայքի ծրագրային փոփոխություններ ըստ նախագծի հետևյալ բաժինների.

II-րդ բաժնի  9 կետի 15-րդ ենթակետի, 15 կետի, III-րդ բաժնի  24 կետի 7-րդ ենթակետի, V-րդ բաժնի  34 կետի 1,2,3 ենթակետերի, 35 կետի 4,5 ենթակետերի,  36 կետի 7-րդ ենթակետի, 39-րդ կետի, հայտարարությունների դասակարգում:

Նշված փոփոխությունները կատարելու համար անհրաժեշտ աշխատանքների արժեքը կկազմի 500հազ.դրամ:

2. Կայքի ձևավորման հետ կապված փոփոխություններ` կայքի քարտեզ, աշխատանքային գործուղումների նյութեր, ծառայությունների                   ցանկ և այլն)

Ձևավորման աշխատանքներ կատարելու համար անհրաժեշտ գումարը                   կկազմի 300 հազ.դրամ:

3.
թարգմանչական աշխատանքներ - 200հազ.դրամ:

Ընդհանուր գումարը կկազմի 1000 հազ.դրամ:

Որոշման նախագծի «III.Պաշտոնական կայքի գործունեության կազմակերպումը» բաժնով պահանջվող սպասարկման աշխատանքները կատարելու համար անհրաժեշտ են հետևյալ հաստիքները.

1)
Web-ծրագրավորող՝ աշխատավարձի ամսական ֆոնդը՝ 100 հազար դրամ,

2)
տեխնիկա-տեխնոլոգիական ադմինիստրատոր՝ աշխատավարձի ամսական ֆոնդը՝ 100 հազար դրամ,

3)
 թարգմանիչ՝ աշխատավարձի ամսական ֆոնդը՝ 80 հազար դրամ:
	
	

	Հայաստանի Հանրապետության ոստիկանություն

06.11.2012թ.

24/1834
	Ի կատարումն ՀՀ վարչապետի 25.10.2012թ. N02/23.17/15348-12 հանձնարարականի` տեղեկացնում եմ, որ «Ինտերնետ ցանցում պետական մարմինների պաշտոնական կայքերին ներկայացվող պահանջները հաստատելու մասին» ՀՀ կառավարության որոշման նախագծի պահանջներին ՀՀ ոստիկանության ինտերնետային նոր կայքը ընդհանուր առմամբ համապատասխանում է: Որոշման նախագծի հավելվածի` <<Պաշտոնական կայքի բովանդակության պահպանմանը ներկայացվող պահանջները>> բաժնի 9-րդ կետի 2-րդ, 6-րդ և 9-րդ ենթակետերում  նշված տեղեկությունների համալրման աշխատանքները ներկայումս շարունակվում են և մոտ ժամանակահատվածում նյութերը կտեղադրվեն կայքում:

Միաժամանակ տեղեկացնում եմ, որ նշված պահանջների կատարումը ֆինանսական ծախսեր չի առաջացնի:
	
	

	Հայաստանի Հանրապետության ազգային անվտանգության ծառայություն

07.11.2012թ.

11/712
	«Ինտերնետ ցանցում պետական մարմինների պաշտոնական կայքերին ներկայացվող պահանջները հաստատելու մասին» ՀՀ կառավարության որոշման նախագծի պահանջներին ՀՀ ազգային անվտանգության ծառայության պաշտոնական կայքի համապատասխանեցման համար աշխատանքները կիրականացվեն ՀՀ ազգային անվտանգության ծառայության պահպանման համար նախատեսվող ֆինանսական միջոցների շրջանակներում, սահմանված ժամկետում:
	
	

	Հայաստանի Հանրապետության կրթության նախարարություն

09.11.2012թ.

01/23/13324-12
	Ի պատասխան ՀՀ կառավարության աշխատակազմի ղեկավարի` հոկտեմբերի 25-ի թիվ 02/23.17/15348-12 գրության և ի կատարումն ՀՀ վարչապետի հանձնարարականի` Ձեզ եմ ներկայացնում ՀՀ կառավարության <<Ինտերնետ ցանցում պետական մարմինների պաշտոնական կայքերին ներկայացվող պահանջները հաստատելու մասին>> որոշման նախագծի պահանջներին ՀՀ գործադիր մարմինների պաշտոնական կայքերի համապատասխանեցման համար անհրաժեշտ ֆինանսական միջոցների հաշվարկ-հիմնավորումներ:

ՖԻՆԱՆՍԱԿԱՆ ՄԻՋՈՑՆԵՐԻ ՀԱՇՎԱՐԿ-ՀԻՄՆԱՎՈՐՈՒՄՆԵՐ

ՀՀ ԿԳՆ Կրթական տեխնոլոգիաների ազգային կենտրոնի մասնագետներն ուսումնասիրել են Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» ՀՀ կառավարության որոշման նախագիծը: Ըստ այդ ուսումնասիրության` ՀՀ ԿԳՆ գործող կայքը չի համապատասխանում որոշման նախագծում բերված մի շարք պահանջների: Սա ամրագրված է նաև նախագծին կցված՝ ՀՀ հանրապետական գործադիր մարմինների պաշտոնական կայքերի վերաբերյալ տեղեկանքում:

Ուսումնասիրությունների արդյունքում պարզվել է, որ ՀՀ ԿԳՆ կայքը նախագծի պահանջներին համապատասխան դարձնելու համար այն անհրաժեշտ է վերակառուցել, այլ ոչ թե վերազինել՝ փոխելով ինչպես ողջ արտաքին տեսքը (դիզայնը), այնպես էլ ծրագրային կոդը: Նաև հնարավոր է, որ անհրաժեշտություն առաջանա վերանայել կայքի բաժինների կառուցվածքը՝ դրանք համապատասխանեցնելով նախագծի պահանջներին: 

Այս գործընթացի կազմակերպման համար ծրագրվում է կատարել հետևյալ քայլերը.

1.
Ավելի խորությամբ ուսումնասիրել Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագիծը:

2.
Որպես օրինակելի նմուշներ դիտարկել ու մանրամասն ուսումնասիրել ՀՀ այն գործադիր մարմինների պաշտոնական կայքերը, որոնք ըստ որոշման նախագծին կից տեղեկանքի համապատասխանում են այդ նախագծի պահանջներին:

3.
Ուսումնասիրել տարածաշրջանի, ինչպես նաև այլ պետությունների ԿԳՆ կայքերը, դրանցում տրված լուծումները, բաժինների կառուցվածքը՝ հաշվի առնելու համար նաև միջազգային փորձը:

4.
Կազմել ՀՀ ԿԳՆ կայքի տեխնիկական հանձնարարությունը, մշակել կայքի կառուցվածքը:

5.
Մշակված ու հաստատված կառուցվածքի, տեխնիկական հանձնարարության հիման վրա մշակել կայքի ձևավորումը (նկարի տեսքով գլխավոր էջը, առանձին երկրորդային էջերի նմուշները): 

6.
Կայքի ձևավորումը նկարային տարբերակից փոխարկել HTML կոդի, օգտագործելով CSS ոճային աղյուսակներն ու JavaScript ծրագրավորման լեզուն, կոդը փորձարկելով բոլոր տարածված զննարկիչներում՝ համապատասխանեցնելու համար որոշման նախագծի պահանջներին, մասնավորապես ապահովելով տարբեր զննարկիչներում ոչ ավելի քան 10-15% տոկոսի շեղումը:

7.
Մշակել կայքի տվյալների բազան՝ 4-րդ կետում նշված ու հաստատված տեխնիկական հանձնարարությանը, կայքի կառուցվածքին:

8.
Մշակել կայքի դինամիկ կառավարման ծրագրային կոդը, կայքի frontend և backend հատվածները` կապելով դա տվյալների բազայի հետ ու ապահովելով վերջինիս կառավարումը:

9.
Կայքի ձևավորման HTML կոդը կապել կայքի դինամիկ կառավարման ծրագրային կոդի հետ:

10.
Իրականացնել կայքի ծրագրային թեստավորման աշխատանքները:

11.
Կայքի հին տարբերակի նյութերը տեղափոխել կայքի նոր տարբերակ:

12.
Իրականացնել կայքի նոր տարբերակի լիարժեք փորձարկում:

13.
Մինչ նոր կայքի հրապարակումը` այն ներկայացնել ՀՀ ԱԱԾ՝ փորձաքննություն անցնելու համար, որից հետո կազմակերպել կայքի համապատասխան սերվերներում տեղակայումն ու հրապարակումը:

Ստորև բերված աղյուսակում ներկայացված են փուլերի իրականացման ժամանակացույցը և անհրաժեշտ գումարները:
	
	

	Հայաստանի Հանրապետության էկոնոմիկայի նախարարություն

09.11.2012թ.

01/25.3/6056-12
	Ի կատարումն ՀՀ վարչապետի հանձնարարականի` հանրապետական գործադիր մարմինների պաշտոնական կայքերի համապատասխանեցման համար անհրաժեշտ ֆինանսական միջոցների մասին հաշվարկ-հիմնավորումները ՀՀ կապի և տրանսպորտի նախարարություն ներկայացնելու վերաբերյալ հայտնում ենք, որ ՀՀ էկոնոմիկայի նախարարության պաշտոնական կայքը լրացուցիչ ֆինանսական միջոցների տրամադրման կարիք չունի, հետևաբար հաշվարկ-հիմնավորումներ ներկայացնելու անհրաժեշտություն չկա:
	
	

	Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի 12.11.2012թ.

Ե/18/6846-12
	Ի կատարումն Հայաստանի Հանրապետության վարչապետի 25.10.2012թ. N 02/23.17/15348-12 հանձնարարականի հայտնվում է, որ  Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի կողմից ներկայումս գործարկվող` www.cadastre.am և www.e-cadastre.am պաշտոնական կայքերը «Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» ՀՀ կառավարության որոշման նախագծով հաստատվող պահանջներին կհամապատասխանեցվեն Կադաստրի պետական կոմիտեի համապատասխան մասնագետների միջոցով` առանց լրացուցիչ ֆինանսական միջոցների ներգրավման:
	
	

	Հայաստանի Հանրապետության ֆինանսների նախարարություն

13.11.2012թ.

1/10/14713-12
	Ի կատարումն ՀՀ վարչապետի 25.10.2012թ. թիվ 02/23.17/15348-12 հանձնարարականի 1-ին կետի՝ հայտնում ենք, որ ՀՀ ֆինանսների նախարարության պաշտոնական կայքը ոչ լիովին է համապատասխանում ՀՀ կառավարության «Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» որոշման նախագծով սահմանվող պահանջներին: Ներկայիս կայքի տվյալների հենքի կառուցվածքը թույլ չի տալիս կատարելու այնպիսի փոփոխություններ, որի արդյունքում կայքը ամբողջովին կբավարարի ներկայացված պահանջներին:

Անհրաժեշտ է իրականացնել մի շարք աշխատանքներ կապված կայքի տվյալների հենքի, արտաքին տեսքի, ծրագրային ապահովման հետ, ինչպես նաև կատարել թեստավորման աշխատանքներ:

Համապատասխան կազմակերպությունների հետ բանակցությունների արդյունքում պարզվել է, որ ՀՀ ֆինանսների նախարարության պաշտոնական կայքը վերը նշված պահանջներին լիովին բավարարելու համար  անհրաժեշտ է 2,5 մլն.դրամ:
	
	

	Հայաստանի Հանրապետության

պետական եկամուտների կոմիտե

12.11.2012թ.

02/23.12/16269-12
	Ի պատասխան ՀՀ կառավարության 25.10.2012թ.-ի թիվ 02/23.17/15348-12 գրության՝ ի լրումն ՀՀ տրանսպորտի և կապի նախարարի 2012 թվականի հոկտեմբերի 8-ի թիվ 01/11.1/10478-12 գրության, հայտնում եմ Ձեզ, որ «Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» ՀՀ կառավարության որոշման նախագծի պահանջներին ՀՀ ԿԱ ՊԵԿ-ի պաշտոնական կայքի համապատասխանեցման համար լրացուցիչ ֆինանսավորում չի պահանջվում:
	
	

	Հայաստանի Հանրապետության

արդարադատության նախարարություն

09.11.2012թ.

01/6991-12
	Ձեզ է ներկայացվում «Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» Հայաստանի Հանրապետության կառավարության որոշման նախագծի պահանջներին Հայաստանի Հանրապետության արդարադատության նախարարության պաշտոնական կայքի (http://www.moj.am) համապատասխանեցման համար անհրաժեշտ ֆինանսական միջոցների հաշվարկ-հիմնավորումը:

ՀԱՇՎԱՐԿ-ՀԻՄՆԱՎՈՐՈՒՄ

1) 12. Պաշտոնական կայքում տեղադրվող տեղեկատվությունը հրապարակվում է պարտադիր հայերեն և անգլերեն լեզուներով, իսկ անհրաժեշտության դեպքում` նաև այլ լեզուներով:

Համապատասխանեցնելու համար անհրաժեշտ աշխատանքներ

Այս պահին կայքում տեղեկատվությունը ներկայացված է միայն հայերենով: Մոտավոր հաշվարկով կայքում տեղադրված տեքստային տեղեկատվության ծավալը՝ բացառությամբ կայքում տեղադրված իրավական ակտերի տեքստերի (առկայության դեպքում անհրաժեշտ է տեղադրել իրավական ակտերի պաշտոնական թարգմանությունները), 2230805 նիշ է, որը մոտավորապես կազմում է 1100 էջ Ա4 ֆորմատի թղթի վրա տպված տեքստ(1 էջում 2000 նիշ հաշվարկով): Հայերենից անգլերեն յուրաքանչյուր էջի թարգմանության շուկայական առժեքն է 8000 դրամ: Նաև հավելյալ հաստիքի կարիք է առաջանում կայքում զետեղվող նոր տեղեկատվության թարգմանություններ իրականացնելու և տեղեկատվության մշակման աշխատանքներին մասնակցելու համար: (ամսական մոտավորապես 150000-200000 դրամ աշխատավարձով):

Համապատասխանեցնելու համար անհրաժեշտ ֆինանսական միջոցներ

8800.0 միանվագ (հազար դրամ)

2400.0 տարեկան(հազար դրամ)

2) 24. Տեխնիկա-տեխնոլոգիական ադմինիստրատորը նշանակվում է պաշտոնական կայքի գործունեության աշխատանքների համակարգման նպատակով և իրականացնում է. 

1) տեղեկատվական բովանդակության պատասխանատուի առաջարկությամբ պաշտոնական կայքի դիզայնի մշակում սույն որոշման  պահանջներին համապատասխան,

2) տեղեկատվական բովանդակության պատասխանատուի առաջարկությամբ պաշտոնական կայքի տեղեկատվության բովանդակության ղեկավարման ծրագրային համակարգի մշակում` տեղեկատվության անվտանգության և սույն որոշման պահանջներին համապատասխան,

3) պաշտոնական կայքի տեխնիկական առանձնահատկությունների և  ղեկավարման պահանջների պահպանման ստուգում, այդ թվում` սերվերին ներկայացվող տեխնիկական պահանջների, տեխնիկական դիզայնի և տեխնիկական ապահովման պահանջների պահպանման ստուգում,

4) ինտերակտիվ ծառայությունների կառավարում,

5) պաշտոնական կայքի գործունեության արդյունավետության գնահատում և ստուգում,

6) պաշտոնական կայքի սպասարկման ծառայությունների որակի գնահատում, 

7) պետական մարմնի պաշտոնական կայքի հաճախելության վիճակագրության մոնիթորինգ,

8) պաշտոնական կայքի ֆունկցիոնալ մասի տեխնիկական պահանջների սահմանում և թարմացում՝ տեղեկատվական անվտանգության նորմերին և ֆունկցիոնալ բնութագրիչներին ներկայացվող պահաջներին համապատասխան, 

9) հատուկ տեխնիկա-տեխնոլոգիական սարքավորումների և ծրագրային համակարգերի օգտագործմամբ պաշտոնական կայքի տեղեկատվական-ծրագրային մոդուլների պահուստային պատճենման (back-up) ապահովում:

25.Պաշտոնական կայքի տեխնիկա-տեխնոլոգիական ադմինիստրատորը պատասխանատու է.

1) պաշտոնական կայքի կառուցվածքի փոփոխման համար,

2) պաշտոնական կայքի ընթացիկ տարբերակի պահպանման համար,

3) տեղեկատվության արխիվացման և պահուստային պատճենման համար,

4) տեխնիկական դիզայնի վիճակի և տեխնիկական առանձնահատկությունների  պահանջների պահպանման համար,

5) հղումների համարժեքության համար:

Համապատասխանեցնելու համար անհրաժեշտ ֆինանսական միջոցներ

1200.0 տարեկան(հազար դրամ)

Ընդամենը

8800.0 միանվագ (հազար դրամ)

3600.0 տարեկան(հազար դրամ) 
	
	

	Հայաստանի Հանրապետության

կառավարությանն առընթեր պետական գույքի կառավարման վարչություն 

14.11.2012թ.

01/15.21/5714-12
	
Ի կատարումն ՀՀ վարչապետի 2012թ. հոկտեմբերի 25-ի թիվ 02/23.17/15348-12 հանձնարարականի` ներկայացնում եմ «Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» ՀՀ կառավարության որոշման նախագծի պահանջներին ՀՀ կառավարությանն առընթեր պետական գույքի կառավարման վարչության  պաշտոնական կայքի համապատասխանեցման համար անհրաժեշտ ֆինանսական միջոցների հաշվարկ-հիմնավորումը:

Հաշվարկ-հիմնավորում

«Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» ՀՀ կառավարության որոշման նախագծով նախատեսված պահանջները բավարարելու համար ՀՀ կառավարությանն առընթեր պետական գույքի կառավարման վարչությունը պետք է նախագծի և ստեղծի նոր կայք, որի համար անհրաժեշտ ֆինանսական միջոցների հաշվարկը ներկայացվում է ստորև.

1. Կայքի նախագծում և ստեղծում-600 000 (ՀՀ դրամ), միանվագ

2. Կայքի նյութերի թարգմանություն ռուսերեն և անգլերեն լեզուներով (երկու լեզու, 80-ական էջ)
480 000
(ՀՀ դրամ), միանվագ


3. Կայքի տեխնիկա-տեխնոլոգիական ադմինիստրացիա (աշխատավարձ)
150 000 (ՀՀ դրամ),
12 ամիս, ընդամենը
1 800 000(ՀՀ դրամ)

1)
Կայքի նախագծման, դիզայնի և ստեղծման վերաբերյալ ծախսը հաշվարկվել է ՏՏ ոլորտում գործող մի քանի տեղական ընկերություններին ուղղված հարցումների հիման վրա:

2)
Կայքում առկա նյութերի ռուսերեն և անգլերեն լեզուներով թարգմանության ծախսերը հաշվարկվել են շուկայում համապատասխան ծառայությունների գների հիման վրա` 1 էջի թարգմանության արժեքը 3000 – 4000 ՀՀ դրամ:

3)
Կայքի տեխնիկա-տեխնոլոգիական ադմինիստրացիան վարձու աշխատողի կողմից իրականացնելու ծախսը հաշվարկվել է շուկայում նման աշխատողի աշխատավարձի հիման վրա, որը կազմում է ամսեկան 150 000 – 200 000 ՀՀ դրամ:
	
	

	Հայաստանի Հանրապետության

ֆինանսների նախարարություն

19.11.2012թ.

6.ՍԿ/4.1-2/14972-12
	ՀՀ ֆինանսների նախարարությունը «Ինտերնետ ցանցում պետական մարմինների պաշտոնական կայքերին ներկայացվող նվազագույն պահանջները հաստատելու մասին» ՀՀ կառավարության որոշման նախագծի վերաբերյալ առաջարկություններ չունի: 
	
	

	Հայաստանի Հանրապետության

աշխատանքի և սոցիալական հարցերի նախարարություն

20.11.2012թ.

ԱԱ/ՀՄ-2-1/8269-12
	Ի լրումն ՀՀ աշխատանքի և սոցիալական հարցերի նախարարի 2012 թվականի հոկտեմբերի 31-ի N ԱԱ/ՀՄ-2-1/7826-12 գրության, Ձեզ ենք տրամադրում ՀՀ աշխատանքի և սոցիալական հարցերի նախարարության պաշտոնական վեբկայքի (www.mss.am) անգլերեն տարբերակի մշակման համար անհրաժեշտ ֆինանսական միջոցների նախնական հաշվարկը:

ՖԻՆԱՆՍԱԿԱՆ ՆԿԱՐԱԳԻՐ

www.mss.am վեբկայքի անգլերեն տարբերակի մշակման

ՀՀ աշխատանքի և սոցիալական հարցերի նախարարության պաշտոնական վեբկայքի (www.mss.am) անգլերեն տարբերակի մշակման համար անհրաժեշտ են հետևյալ մասնագետներն ու համապատասխան ֆինանսական միջոցները.

1. Մասնագետ՝ Թարգմանիչ, Քանակ՝ 1 անձ, Իրականացվելիք աշխատանքի նկարագիր՝ Բովանդակության թարգմանություն (16.11.2012թ. դրությամբ կազմում է մոտ 300 էջ), Ժամկետ՝ 1 ամիս, Գին՝ 1.200.000 դրամ (1 էջի թարգմանության շուկայական արժեքը կազմում է 4000 դրամ):

2. Մասնագետ՝ Բարձրակարգ ծրագրավորող, Քանակ՝ 1 անձ, Իրականացվելիք աշխատանքի նկարագիր՝ Ծրագրային ապահովման աշխատանքներ, Ժամկետ՝ 2 ամիս, Գին՝ 800.000 դրամ:

3. Մասնագետ՝  Առաջատար ծրագրավորող, Քանակ՝ 1 անձ, Իրականացվելիք աշխատանքի նկարագիր՝ Ծրագրային ապահովման աշխատանքներ, Ժամկետ՝ 1 ամիս, Գին՝ 200.000 դրամ:

4. Մասնագետ՝  Օպերատոր, Քանակ՝ 1 անձ, Իրականացվելիք աշխատանքի նկարագիր՝ Բովանդակության մուտքագրում վեբկայքում, Ժամկետ՝ 1 ամիս, Գին՝ 60.000 դրամ:

5. Ընդամենը` 2.260.000 դրամ
	
	



